
ᐃᒃᓯᕙᐅᑕᐅᑉ ᑐᓴᖅᑎᑦᑎᔾᔪᑎᖏᑦ 
 

ᐋᒡᒌᓯ 19, 2022 

 

ᐆᒧᖓ ᑐᓂᔭᐅᔪᖅ: 

 
ᒪᓕᒐᓕᐅᖅᑎ ᖁᐊᓴ ᑯᓱᒐᖅ 

ᒥᓂᔅᑕ ᑲᒪᒋᔭᒃᓴᓕᒃ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᖕᓇᖅᑐᓕᕆᔨᒃᑯᓐᓄᓪᓗ 

ᑲᑎᒪᔨᓄᑦ ᓄᓇᕗᑦ ᒐᕙᒪᒃᑯᓐᓂ 

 

ᖁᐊᓴ ᑯᓱᒐᕐᒧᑦ, 

 

ᑖᒃᑯᐊ ᑭᒡᒐᖅᑐᖅᖢᒋᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ, ᖁᕕᐊᓱᒃᐳᖓ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑖᒃᑯᓇᙵᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

ᑐᓐᓂᖅᑯᑎᒋᓚᐅᖅᑕᒃᑲ ᐊᒻᒪ ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔭᓕᕆᔾᔪᑏᑦ ᑲᑎᒪᔩᑦ 

ᐊᐅᓚᑕᖏᓐᓂᑦ ᑮᓇᐅᔭᐃᑦ ᐊᕐᕌᒍᖓᓐᓄᑦ ᐃᓱᓕᓯᒪᔪᑦ ᒫᑦᓯ 31, 2022−ᒧᑦ. ᑖᓐᓇ ᐅᓂᒃᑳᓕᐊᖑᔪᖅ 

ᑐᓂᔭᐅᓚᐅᖅᓯᒪᕗᖅ ᒪᓕᒡᓗᒍ ᐃᓚᖓᑦ 9(1) ᓄᓇᕗᒻᒥᑦ ᐃᒥᐊᓗᕆᓂᕐᒧᑦ ᐱᖁᔭᖓᓂ. 

 

ᑎᑎᕋᖅᑐᖅ, 

 

ᕚᓗᕆ ᐃᓄᒃᐸᒃ, ᐃᒃᓯᕙᐅᑕᖅ, 

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᑦᑕ ᒥᒃᓵᓄᑦ 
 

ᓵᑕᒃᓴᐅᓪᓗᓂ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᖕᓇᖅᑐᓕᕆᔨᒃᑯᓐᓄᓪᓗ ᑲᑎᒪᔨᓄᑦ, ᑲᑎᒪᔩᑦ 

ᐊᐅᓚᓂᖃᖅᑎᓪᓗᒋᑦ ᐃᓛᒃᑰᖅᖢᑎᒃ ᐃᖅᑲᖅᑐᐃᕕᓕᕆᓂᕐᒧᑦ ᒥᒃᓵᓅᖓᑎᑕᐅᔪᓄᑦ ᐋᖅᑭᒋᐊᒃᑲᐃᔨᓄᑦ ᐃᒥᐊᓗᓕᕆᓂᕐᒧᑦ ᐱᖁᔭᖅ 

ᒪᓕᒃᖢᒍ. ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ ᐃᒥᐊᓗᓕᕆᓂᕐᒧᑦ ᐱᔪᓐᓇᐅᑎᓕᒫᓂᒃ ᐊᒻᒪ ᓇᓗᓇᐃᖅᓯᓂᕐᒥᒃ 

ᐱᔪᓐᓇᐅᑎᓕᕆᔩᑦ ᐊᐅᓚᑦᑏᓐᓇᕋᓗᐊᕐᒪᖔᓪᓗ ᐱᔪᓐᓇᐅᑎᖏᑦᑕ ᐃᓗᓕᖏᑦ ᒪᓕᒃᑲᓗᐊᕐᒪᖔᑦ ᒪᓕᒐᕐᒧᑦ. ᑲᑎᒪᔩᑦ 

ᐱᔪᓐᓇᐅᑎᖃᕐᒥᔪᑦ ᐱᕝᕕᐅᒐᔪᙱᑦᑐᒃᑯᑦ ᐱᔪᓐᓇᐅᑎᑖᕈᑎᓂᒃ (SOPs). 

 

ᐊᑖᓂ ᐃᒥᐊᓗᓕᕆᓂᕐᒧᑦ ᐱᖁᔭᐅᑉ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ ᑐᓂᓯᖃᑦᑕᖅᑐᑦ, 

ᓄᑖᙳᖅᑎᑦᑎᖃᑦᑕᖅᑐᑦ, ᓅᑎᕆᖃᑦᑕᖅᑐᑦ ᐱᔪᓐᓇᐅᑎᓂᒃ ᖃᐅᔨᓇᓱᐊᕐᓂᕐᒧᓪᓗ ᓈᓚᖕᓂᖃᖃᑦᑕᖅᑐᑦ 

ᓄᖅᑲᖓᑎᑦᑎᓕᕈᓐᓇᖅᑐᓂᑦ ᓄᖅᑲᑎᑦᑎᓂᕐᒧᓪᓘᓐᓃᑦ ᐱᔪᓐᓇᐊᑎᒥ. ᑲᑎᒪᔩᑦ ᐱᔭᒃᓴᖃᖅᐳᑦ ᐊᐅᓚᑦᑎᓗᑎᒃ ᐃᒥᐊᓗᖕᓂ 

ᐱᔪᓐᓇᐅᖃᖅᑎᐅᔪᒧᑦ, ᐊᐅᓚᑦᑎᔨᑦ ᐱᖁᑎᓂᒡᓗ ᐱᔪᓐᓇᐅᑎᖃᕐᕕᖏᓐᓄᑦ, ᖃᓄᐃᓕᖓᔾᔪᑎᖃᖅᐳᑦ ᑕᐃᑯᑎᒎᓇᖅ 

ᐃᒥᐊᓗᓕᕆᓂᕐᒧᑦ ᓂᐅᕐᕈᖃᑐᐃᓐᓇᕆᐊᖃᖅᑎᓪᓗᒋᑦ ᐃᒥᖅᑐᖃᕐᓂᐊᖅᑎᓪᓗᒍᓘᓐᓃᑦ ᐱᔪᓐᓇᐅᑎᖃᕐᕕᖓᓂ. 

 

ᐊᑖᓂ ᐃᒥᐊᓗᓕᕆᓂᕐᒧᑦ ᐱᖁᔭᐅᑉ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ ᐅᓐᓂᕐᓗᕐᕕᐅᔪᓐᓇᖅᑐᑦ 

ᐅᑯᓄᖓ ᐊᖏᔪᖅᑳᒻᒪᕆᖓ ᐱᔪᓐᓇᐅᑎᑖᖅᑎᑦᑎᔨᖓᓄᑦ (ᓱᕐᕋᖕᓇᖅᑐᖅ) ᓱᕐᕋᖕᓇᖅᑐᒥᓪᓗ ᓂᐅᕕᕐᕕᐅᔪᓂᑦ. ᐊᓯᖏᑐᑦ 

ᐱᓕᕆᐊᒃᓴᖏᑦ ᐃᒥᐊᓗᖕᒧᑦ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ ᑲᒪᒋᔭᖃᙱᑦᑐᑦ ᑐᓂᓯᓂᕐᒧᑦ 

ᓱᕐᕋᖕᓇᖅᑐᓄᑦ ᐱᔪᓐᓇᐅᑎᓂᑦ. 

 

ᐱᓕᕆᐊᒃᓴᕆᔭᐅᔪᑦ 

ᐱᓕᕆᐊᒃᓴᖓ ᑖᒃᑯᐊ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ ᑲᒪᒋᔭᖃᕐᓗᑎᑦ 

ᒪᓕᒋᐊᖃᖅᑎᑦᑎᓪᓗᑎᒡᓗ ᒪᓕᒐᖅᑎᒍᑦ ᑲᒪᑦᑎᐊᕐᓗᑎᒡᓗ ᐊᑐᕐᓂᕐᒥᒃ ᓱᕐᕋᖕᓇᖅᑐᒥᒃ ᓄᓇᕗᒻᒥ. 

 

ᑲᑎᒪᔩᑦ ᐱᓕᕆᐊᖃᖅᐸᒃᑲᒥᒃ ᐱᔪᓐᓇᐅᑎᖃᖅᑎᓄᑦ ᐱᔭᒃᓴᖃᖃᑎᒌᒃᐸᒃᖢᑎᒃ ᐱᓇᓱᐊᖅᑕᒥᓄᑦ, ᐊᐅᓚᑎᕙᒃᖢᑎᒡᓗ 

ᐃᓅᖃᑎᖃᑦᑎᐊᖅᐸᒡᓗᑎᑦ ᓄᓇᕗᒻᒥ ᓇᖕᒥᓂᖃᑎᖃᖅᑎᓄᑦ ᑲᑐᔾᔨᖃᑎᒌᓄᓪᓗ. 

 

ᑲᑎᒪᔩᑦ 

ᐃᒃᓯᕙᐅᑕᖅ 

ᑎᓕᔭᐅᓪᓗᓂ ᒥᓂᔅᑕᒧᑦ, ᑲᑎᒪᔩᑦ ᐃᒃᓯᕙᐅᑕᖓᑦ ᐱᓕᕆᐊᒃᓴᖃᖅᑐᖅ ᑲᑎᒪᔨᓂᖔᖅᑐᓕᒫᓂᒃ ᐊᐅᓚᑦᑎᔾᔪᑎᒋᔭᐅᔪᓂᒃ ᐊᒻᒪᓗ 

ᑎᒥᐅᔪᓄᑦ ᐃᓄᑐᐃᓐᓇᕐᓄᓪᓗ ᐱᓕᕆᐊᖑᔾᔪᑕᐅᔭᕆᐊᓖᑦ ᑲᔪᓯᒐᓗᐊᕐᒪᖔᑕ ᐱᓕᕆᐊᖑᔭᕆᐊᖃᓚᐅᖅᑐᑦ. ᑲᑎᒪᔩᑦ ᐃᒃᓯᕙᐅᑕᖓᑦ 

ᐱᓕᕆᐊᖃᖅᑐᖅ ᑲᑎᒪᔩᑦ ᐅᒃᐱᕆᔭᐅᔪᓐᓇᕐᓂᖏᓐᓂᒃ ᐊᐅᓚᑦᑎᑦᑎᐊᕐᓂᒃᑯᑦ. 

 

ᑲᑎᒪᔩᑦ 

ᑲᑎᒪᔩᑦ, ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ, ᐊᑐᓕᖅᑎᑦᑎᓲᖑᔪᑦ ᐊᑲᐅᓛᒃᑯᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ 

ᐊᒻᒪᓗ ᐃᒥᐊᓗᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᒻᒪᑦᑕᐅᖅ ᐅᓐᓂᕐᓗᒍᑕᐅᔪᓂᒃ ᐃᓱᒪᒃᓴᖅᓯᐅᕈᑎᖃᓕᕌᖓᒥᒃ ᓱᕐᕋᖕᓇᖅᑐᓄᑦ 

ᐱᖁᔭᕐᒧᑦ ᐊᒻᒪᓗ ᓱᕐᕋᖕᓇᖅᑐᓄᑦ ᒪᓕᒃᑕᐅᔭᕆᐊᓕᖕᓄᑦ. ᑲᑎᒪᔩᑦ ᑲᒪᒋᔭᒃᓴᖃᖅᐳᑦ ᐃᓚᐅᒋᐊᖃᖅᖢᑎᒃ ᐱᓕᕆᔨᓪᓚᕆᐅᓗᑎᒃ ᐊᒻᒪ 

ᐊᑲᐅᔪᓂᒃ ᐃᓕᖅᑯᓯᖃᕐᓗᑎᒃ ᑲᑎᒪᔩᑦ ᐱᓕᕆᐊᕆᒋᐊᖃᖅᑕᖏᓐᓂᒃ. 

 

ᑮᓇᐅᔭᓕᕆᓐᓇᖅ ᐊᕐᕌᒍᒥ 2021-22, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᐱᒋᐊᓚᐅᖅᐳᑦ ᐊᕐᕕᓂᓕᖕᓂᒃ 

ᑲᑎᒪᔨᖃᖅᖢᑎᒃ ᑭᓯᐊᓂᓕ ᐊᑕᐅᓯᕐᒥᒃ ᑲᑎᒪᔨᒥᒃ ᓄᖅᑲᖅᑐᖃᓚᐅᖅᖢᓂ ᒫᑦᓯ 2022-ᖑᑎᓪᓗᒍ. ᐱᒋᐊᖅᖢᒍ ᒫᑦᓯ 31, 2022, ᑲᑎᒪᔩᑦ 

ᑭᒡᒐᖅᑐᖅᑎᖃᐃᓐᓇᓚᐅᖅᐳᑦ ᑕᒪᐃᓐᓂᒃ ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᓄᓇᓕᖕᓂ. 

ᐃᖅᑲᓇᐃᔮᖅ ᐃᖅᑲᓇᐃᔭᖅᑎ ᐊᑐᖅᑕᐅᔭᕆᐊᓖ ᐊᑐᕈᓐᓃᖅᑐᖅ ᓄᓇᓕᒃ 

ᐃᒃᓯᕙᐅᑕᖅ ᑎᐅᕆ ᑖᐱᓐ 3 ᒪᐃ 18, 2022 ᐃᖃᓗᐃᑦ 

ᑲᑎᒪᔨ ᓖᓴ ᐃᑭᓪᓗᐊᖅ 8 ᐅᑐᐱᕆ 4, 2023 ᑭᒻᒥᕈᑦ 

ᑲᑎᒪᔨ ᕌᐳᑦ ᔮᓐᑭ 3 ᒪᐃ 18, 2022 ᐃᖃᓗᒃᑑᑦᑎᐊᖅ 

ᑲᑎᒪᔨ ᕿᓚᒃ ᑯᓱᒐᒃ 3 ᐅᑐᐱᕆ 4, 2023 ᑲᖏᖅᖠᓂᖅ 

ᑲᑎᒪᔨ ᓈᓐᓯ ᒪᐃᒃ 1 ᒫᑦᓯ 11, 2022 

(ᓄᖅᑲᓚᐅᖅᑐᖅ) 

ᐃᖃᓗᐃᑦ 

ᑲᑎᒪᔨ ᕚᓗᕆ ᐃᓄᒃᐸᒃ 1 ᔭᓄᐊᕆ 15, 2023 ᐃᖃᓗᐃᑦ 

ᑲᒪᒋᔭᒃᓴᖏᑦ ᐱᔪᓐᓇᐅᑎᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑕ 

ᑲᑎᒪᔨᓄᑦ ᐃᓱᒪᓕᐅᕈᑕᐅᔪᓕᒫᑦ ᐱᓕᕆᐊᕆᔭᐅᔪᓕᒫᓪᓗ ᐱᐅᓯᖃᕐᓗᑎᒃ ᒪᓕᒡᓗᒍ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ ᐊᒻᒪ 

ᐃᒥᐊᓗᓕᕆᓂᕐᒧᑦ ᒪᓕᒐᐃᑦ, ᐊᓯᖏᑦ ᒪᓕᒐᖅᑎᒍᑦ ᒪᓕᒃᑕᐅᒋᐊᓕᑦ, ᐊᑐᐊᒐᕆᔭᐅᔪᓪᓗ ᑲᑎᒪᔨᓄᑦ. 

ᐃᒥᐊᓗᒃ 
ᐃᒥᐊᓗᖕᒧᑦ, ᑲᑎᒪᔩᑦ ᐊᐅᓚᑦᑎᔨᐅᕗᑦ ᐅᑯᓄᖓ: 

• ᐱᔪᓐᓇᐅᑎᑖᖅᑎᑕᐅᔪᑦ ᖃᓅᔭᕆᐊᖃᕐᒪᖔᑕ; 

• ᐊᐅᓚᑦᑎᖃᑦᑕᖅᐳᖅ ᐱᖁᑎᓂᒡᓗ ᐱᔪᓐᓇᐅᑎᖃᕐᕕᒋᔭᖓᓂ; 

• ᖃᓄᐃᓕᖓᓂᖏᑦ ᓂᐅᕕᐊᒃᓴᖃᕈᓐᓇᕐᓂᖏᓐᓂᑦ ᐃᒥᐊᓗᖕᓂᑦ ᐃᒥᖅᑎᑦᑎᔪᓐᓇᕐᓂᖏᓐᓄᓪᓘᓐᓃᑦ ᐱᔪᓐᓇᐅᑎᓖᑦ 

ᐱᓕᕆᕝᕕᐅᔪᓂᑦ; 

ᐊᒻᒪᓗ ᐱᔪᓐᓇᕐᓂᖃᕆᕗᖅ ᐃᒪᓐᓇ: 

• ᐱᔪᓐᓇᐅᑎᑖᖅᑎᑦᑎᓗᑎᒃ, ᓄᑖᖑᕆᐊᖅᑎᑦᑎᓗᑎᒃ ᓅᑎᑦᑎᓗᑎᒃᓗ ᐱᔪᓐᓇᐅᑎᓂᑦ; 

• ᑲᑎᒪᔾᔪᑕᐅᓚᐅᖅᑎᓪᓗᒍ, ᓄᖅᑲᖅᑎᓪᓗᒍ ᐅᕝᕙᓘᓐᓃᑦ ᐊᑐᕈᓐᓇᐃᓪᓕᑎᑕᐅᓗᑎᒃ ᐱᔪᓐᓇᐅᑎᖏᑦ; ᐊᒻᒪᓗ, 

• ᒥᓂᔅᑕᒧᑦ ᐅᖃᐅᔾᔨᔨᐅᖃᑦᑕᕆᕗᑦ ᐱᔾᔪᑎᓕᖕᓂᒃ ᐊᑐᐊᒐᕐᓂᒃ, ᒪᓕᒐᓕᐊᖑᓯᒪᔪᓂᒃ ᐊᒻᒪ ᑎᑎᖅᑲᓕᕆᓂᕐᑯᑦ ᐊᒃᑐᐊᔪᓂᒃ 

ᓂᐅᕐᕈᑎᒃᓴᖃᕐᓂᕐᒧᑦ, ᐊᐅᓪᓚᖅᑎᑦᑎᓂᕐᒧᑦ ᐊᒻᒪ ᓂᐅᖅᑲᖅᑕᐅᕙᖕᓂᕆᔭᖓ ᐃᒥᐊᓘᑉ. 

ᓱᕐᕋᖕᓇᖅᑐᖅ 

ᓱᕐᕋᖕᓇᖅᑐᓄᑦ, ᑲᑎᒪᔩᑦ: 

• ᐃᒻᒥᒃᑰᖓᓪᓗᑎᒃ ᓈᓚᒃᑎᐅᕙᒃᐳᑦ ᐅᓐᓂᕐᓗᒍᑕᐅᓯᒪᔪᓄᑦ ᐃᓱᒪᓕᐊᖑᓚᐅᖅᓯᒪᔪᕕᓂᕐᓄᑦ ᐱᓕᕆᕝᕕᐅᑉ 

ᐊᖓᔪᖅᑲᐅᑎᖃᕐᕕᖓᓂᙶᖅᑐᓂᒃ; ᐊᒻᒪᓗ, 

• ᑲᑎᒪᔩᑦ ᖃᓅᔭᕆᐊᖃᕐᒪᖔᑕ ᐋᖅᑭᒃᓱᐃᔪᓐᓇᖅᑐᑦ ᑲᑎᒪᓂᕐᒥᓄᑦ ᐊᐅᓚᑦᑎᔾᔪᑎᒃᓴᓂᒃ. 

 

ᑲᑎᒪᔩᑦ ᐱᓕᕆᐊᒃᓴᖏᑦ 
 

ᑎᐅᕆ ᑖᐱᓐ, (ᐃᒃᓯᕙᐅᑕᖅ) 

ᓄᓇᕗᒻᒥᐅᑕᐅᔪᖅ ᐊᕙᑎᓄᑦ (20) ᐅᑭᐅᓄᑦ, ᑎᐅᕆ ᓄᓇᓕᖕᒧᑦ ᐊᖏᖅᓯᒪᓂᖃᖅᑎᐊᖅᑑᓪᓗᓂᑦ ᐱᔾᔪᔨᔪᖅ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗᑦ ᑲᑎᒪᔨᖏᓐᓄᑦ. ᐃᖃᓗᐃᑦ ᓄᓇᓕᐸᐅᔭᖓᓂ ᑲᑎᒪᔨᐅᖃᑕᐅᓯᒪᔪᖅ, ᑎᐅᕆ 

ᐱᔨᑦᑎᕋᖅᓯᒪᔪᖅ ᑕᒪᐃᓐᓂ ᐃᖃᓗᐃᑦ ᓄᓇᓕᐸᐅᔭᖓᓂ ᐊᒻᒪ ᓄᓇᕗᑦ ᒐᕙᒪᖓᑦᑕ ᑲᑎᒪᔨᕋᓛᖏᓐᓂ. ᐃᒃᓯᕙᐅᑕᕐᒧ 

ᑐᒡᓕᕆᔭᐅᓚᐅᖅᑐᖅ ᓄᓇᓕᐸᐅᔭᐅᑉ ᐱᕙᓪᓕᐊᔪᓕᕆᓂᕐᒧᑦ ᑲᒪᔨᕋᓛᖏᓐᓂᑦ ᐱᕙᓪᓕᐊᑎᑦᑎᓇᓱᐊᖅᐸᒃᑐᓂᑦ 

ᐃᖃᓗᐃᑦ ᓄᓇᓕᐸᐅᔭᕐᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᖓᓂ ᐊᒻᒪ ᓴᖅᑭᑕᐅᓵᓚᐅᖅᑐᖅ ᓄᓇᓕᐸᐅᔭᐅᑉ 

ᐅᐸᓗᖓᐃᔭᖅᓯᒪᔪᖅ ᐸᕐᓇᐅᑎᖓᓂ. ᑲᒪᒋᔭᖃᓚᐅᖅᑐᖅ ᑲᑎᒪᔨᐅᕝᕕᖃᖅᑎᓪᓗᒍ ᐱᐅᓯᕚᓪᓕᖅᑎᑦᑎᓂᕐᒧᑦ 

ᓄᓇᓕᐸᐅᔭᒥ ᓄᓇᓖᑦ ᒪᑭᒪᔾᔪᑎᖏᓐᓂᒃ ᑲᒪᒋᔭᖃᖅᖢᓂᓗ ᐃᒡᓗᑭᒃᓴᕐᓂᕐᒧᑦ ᐃᓱᒫᓗᑕᐅᕙᒃᑐᓂᒃ. 

ᓄᓇᓕᖕᓂ ᐱᓕᕆᐊᕆᔭᕆᐊᖃᖅᑕᖏᓐᓂᒃ, ᓄᒃᑕᖃᑦᑕᖅᓯᒪᓪᓗᓂ ᓄᓇᕘᑉ ᕿᑭᖅᑖᓗᐊᓄᑦ, ᕿᑎᕐᒥᐅᑦ ᐊᒻᒪ ᑭᕙᓪᓕᖅ 

ᐊᕕᒃᑐᖅᓯᒪᓂᖏᓐᓄᑦ, ᑎᐅᕆ ᑐᑭᓯᐅᒪᓂᖃᑦᑎᐊᖅᑐᖅ ᓄᓇᓕᖕᒥᐅᑦ ᓄᓇᓕᖕᓂ ᐊᒃᓱᕈᕐᓇᖅᑐᓂᒃ ᖃᓄᖅᑑᕈᑎᒃᓴᓂᒡᓗ 

ᐊᒃᑐᐊᓂᖃᖅᑐᓄᑦ ᑲᒪᒋᔭᖃᑦᑎᐊᕐᓂᕐᒥᒃ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒥᒃ. ᓄᓇᑦᑎᐊᕐᒥᑦ ᓄᓇᕗᒻᒥᓪᓗ 

ᐅᔭᕋᖕᓂᐊᕐᕕᓕᕆᔨᓂ ᐃᓚᐅᓚᐅᙱᑎᓪᓗᒍ, ᐃᖅᑲᓇᐃᔭᓚᐅᖅᓯᒪᔪᖅ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖃᓗᖕᓂ. ᐊᒻᒪᐃᓛᒃ, ᑎᐅᕆ ᓇᖕᒥᓂᖃᖅᑐᖅ ᐊᐅᓚᑦᑎᓪᓗᓂᓗ ᓇᖕᒥᓂᖁᑎᕋᓛᖓᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔫᑉ 

ᓄᓇᓕᐸᐅᔭᖓᓂ. 

ᑎᐅᕆ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕈᑎᑖᖅᓯᒪᔪᖅ ᓯᓚᑦᑐᖅᓴᕐᕕᒡᔪᐊᕐᒥ New Brunswick−ᒥᐅᓄᑦ 

Fredericton−ᒥᐅᓄᓪᓗ, New Brunswick−ᒥ, ᐃᓱᓕᑦᑎᓂᕐᒧᑦ ᐃᓕᓴᕆᔭᐅᔪᖃᖅᖢᓂ ᐃᓄᓕᕆᓂᕐᒥᒃ Chaplain 

ᐊᕕᒃᑐᖅᓯᒪᓂᐅᔪᓂ ᓯᓚᑦᑐᖅᓴᕐᕕᖕᒥ Lennoxville, ᑯᐸᐃᒥ, ᐊᒻᒪ ᒪᓕᒐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐃᓱᓕᑦᑎᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᓯᒪᓪᓗᓂ Academy ᑲᓇᑕᒥ Corner Brook−ᒦᑦᑐᒥᒃ, Newfoundland-ᒥ. ᐃᖃᓗᒐᓱᖕᓂᕐᒥᒃ 

ᖁᕕᐊᒋᔭᖃᖅᑐᖅ, ᑯᑭᑦᑕᐹᕐᓂᕐᒥᒃ ᕼᐋᑭᕐᓂᕐᒥᒡᓗ. 

 

ᓖᓴ ᐃᑭᓪᓗᐊᖅ 

ᓖᓴ ᐱᕈᖅᓴᔭᐅᓚᐅᖅᑐᖅ ᐸᖕᓂᖅᑑᖅ, ᓄᓇᕗᒻᒥ, ᑭᓯᐊᓂ ᒫᓐᓇ ᓄᓇᖃᓕᖅᑐᖅ ᑭᒻᒥᕈᒻᒥ. 2000-ᒥ, ᓖᓴ 

ᐃᖅᑲᓇᐃᔭᓕᓚᐅᖅᓯᒪᔪᖅ ᓄᓇᕗᑦ ᒐᕙᒪᖓᓐᓄᑦ. ᑕᐃᒪᖓᓂᑦ ᐃᓚᐅᓕᓚᐅᖅᑎᓪᓗᒍ ᓄᓇᕗᑦ ᒐᕙᒪᖓᓐᓄᑦ, ᓖᓴ 

ᐱᔨᑦᑎᕋᖅᑎᐅᓚᐅᖅᑐᖅ ᐊᐅᓚᖃᑦᑕᖅᑐᓕᕆᔨᓂᑦ, ᐃᖅᑲᓇᐃᔭᖅᑎᓂᑦ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᖃᓪᓗᐊᑕᖅᐸᒃᖢᓂ ᐊᒻᒪ ᑮᓇᐅᔭᓕᕆᔨᐅᓪᓗᓂ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 

ᐃᖃᓗᖕᓂ, ᓄᒃᑎᖅᑕᐅᓪᓗᓂᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᕿᑭᖅᑕᓂ 

 

ᐃᓕᓐᓂᐊᕐᕕᓕᕆᔨᖏᓐᓄᑦ ᒥᑦᑎᒪᑕᓕᖕᒥ. 

ᒥᑦᑎᒪᑕᓕᖕᒥ, ᓖᓴ ᐃᓚᒋᔭᐅᓚᐅᖅᑐᖅ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐋᓐᓂᐊᖃᙱᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ, ᓇᐅᑦᑎᖅᓱᖅᐸᒃᖢᓂ ᐊᖏᖅᑎᑦᑎᔨᐅᓪᓗᓂᓗ ᐃᒥᐊᓗᖕᓂ ᑐᒃᓯᕋᐅᑎᓂᒃ 

ᓄᓇᓕᖕᓄᑦ. ᓖᓴ ᑎᒃᑯᐊᖅᑕᐅᓚᐅᖅᑐᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᓄᑦ ᑎᓯᐱᕆ 

2007-ᒥ, ᒫᓐᓇᐅᔪᕐᓗ 8-ᖓᓂ ᑲᑎᒪᔨᐅᕝᕕᖃᓕᖅᑐᖅ. ᒫᓐᓇᓕ ᐃᖅᑲᓇᐃᔭᖃᑕᐅᓕᕐᒥᔪᖅ ᒐᕙᒪᓕᕆᔨᒃᑯᓐᓄᑦ 

ᒐᕙᒪᒃᑯᓐᓂᒃ ᑐᓴᐅᒪᔪᓕᕆᔨᒋᔭᐅᓪᓗᓂ. 

 

ᕿᓚᒃ ᑯᓱᒐᒃ 

ᕿᓚᒃ ᑯᓱᒐᖅ, ᑎᒃᑯᐊᖅᑕᐅᓚᐅᖅᑐᖅ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 2017−ᒥ, ᒫᓐᓇ 

ᑲᖏᖅᖠᓂᖅᒥ ᓄᓇᖃᖅᑐᖅ. ᕿᓚᒃ ᒫᓐᓇ ᑐᑭᒧᐊᒃᑎᑦᑎᔨᐅᔪᖅ ᐸᕐᓇᐃᔨᓂᒃ ᐊᑐᓕᖅᑎᑦᑎᕙᓪᓕᐊᔪᓂᒡᓗ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖓᓂ, ᐃᖅᑲᓇᐃᔭᖃᑕᐅᖃᑦᑕᕐᓂᑰᓪᓗᓂᓗ ᓄᓇᕗᑦ ᑐᙵᕕᒃᑯᓐᓂ, ᓄᓇᕗᑦ ᒐᕙᒪᒃᑯᓐᓂ, ᐊᒻᒪ 

ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᓐᓂ. ᕿᓚᒃ ᑲᑎᒪᔨᐅᖃᑕᐅᖃᑦᑕᖅᓯᒪᓂᑰᔪᖅ ᐅᑭᐅᓄᑦ 12−ᓄᑦ, ᐃᓚᒋᓪᓗᒍ ᓄᓇᕗᒻᒥ 

ᐃᒪᓕᕆᔩᑦ ᑲᑎᒪᔨᖏᑦ, ᖃᕆᓴᐅᔭᑎᒍᑦ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪ ᑭᕙᓪᓕᕐᒥᑦ ᐅᔭᕋᖕᓂᐊᕐᕕᖕᒧᑦ 

ᐊᔪᕈᓐᓃᖅᓴᖅᑎᑦᑎᓂᕐᒧᑦ ᑲᑐᔾᔨᖃᑎᒌᖏᓐᓄᑦ. ᕿᓚᒃ ᓄᓕᐊᖓᓗ ᑎᓃᔅ ᒪᕐᕉᖕᓂᒃ ᒪᒃᑯᒃᑑᖕᓂᒃ ᕿᑐᕐᖓᖃᖅᑑᒃ; ᐸᓂᖓ 

ᑕᐃᓗ ᐊᒻᒪ ᐃᕐᓂᖓ ᑎᓚᓐ. 

 

ᕌᐳᑦ ᔮᓐᑭ 

ᕌᐳᑦ ᔮᓐᑭ ᕿᑎᕐᒥᐅᑕᐅᔪᖅ ᓄᓇᕗᒻᒥ 35 ᐅᑭᐅᑦ ᐅᖓᑖᓄᑦ, ᐊᐅᓚᑦᑎᔨᒻᒪᕆᐅᓪᓗᓂᓗ ᓇᓄᖅ ᕿᔪᓕᕆᔨᓂᒃ 

ᐃᖃᓗᒃᑑᑦᑎᐊᒥ - ᐃᒡᓗᓕᐅᖅᑎ, ᑭᒃᑯᑐᐃᓐᓇᕐᓄ ᐊᖏᖃᑎᒌᒍᑎᒃᑰᖅᓯᒪᔪᓂ ᐊᒻᒪ ᐱᖁᑎᓂᒃ ᐊᐅᓚᑦᑎᓂᕐᒧᑦ 

ᐱᓕᕆᕝᕕᖕᒥ. 

 

ᕌᐳᑦ ᐊᑭᓕᖅᓱᖅᑕᐅᙱᒃᑲᓗᐊᖅᖢᓂ ᐃᑲᔪᖃᑦᑕᖅᓯᒪᔪᖅ ᐃᖃᓗᒃᑑᑦᑎᐊᒥ ᑕᐃᒪᖓᑦ 1994-ᖑᓚᐅᖅᑎᓪᓗᒍ, 

ᐃᓚᒋᓪᓗᒋᑦ ᖃᑦᑎᕆᔨᐅᖃᑕᐅᓂᖅ, ᕼᐋᑭᖅᑎᕋᓛᓂ ᑲᒪᔨᐅᓂᖅ, ᐊᒻᒪ ᐃᑲᔪᖅᓱᐃᓂᕐᒥᒃ ᑮᓇᐅᔭᓕᐅᕋᓱᐊᕐᓂᕐᒥᒡᓗ 

ᐅᓄᖅᑐᓂ ᐊᔾᔨᒌᙱᕈᓘᔭᖅᑐᓂ ᒪᒃᑯᒃᑐᓄᑦ ᓄᓇᓕᖕᓄᓪᓗ ᐱᓕᕆᐊᒃᓴᓂᒃ. ᓇᖕᒥᓂᕋᓛᖁᑎᖃᖅᖢᓂ ᐱᖁᑎᓂᒡᓗ 

ᓇᖕᒥᓂᖃᖅᖢᓂ, ᕌᐸᑦ ᐊᑐᕐᓂᖃᖅᐳᖅ ᐱᒻᒪᕆᐅᔪᓂᒃ ᓇᖕᒥᓂᖃᕐᓂᕐᒧᑦ ᓄᓇᓕᖕᓄᓪᓗ ᐱᓕᕆᖃᑦᑕᖅᓯᒪᓂᑯᖏᓐᓂᒃ 

ᑲᑎᒪᔨᓄᑦ, ᐊᒻᒪ 2020-ᒥ ᑎᒃᑯᐊᖅᑕᐅᓚᐅᖅᓯᒪᓪᓗᓂ ᐱᖓᔪᖓᓐᓂ ᑲᑎᒪᔨᐅᕝᕕᖕᒥᓂ. ᕌᐸᑦ ᐊᓕᐊᓇᐃᒋᔭᖏᑦ 

ᐃᓚᒥᓃᖃᑎᖃᕆᐊᒃᓴᖅ, ᓯᓚᒥ ᐱᓕᕆᕈᓘᔭᕐᓂᕐᒥᒃ ᐊᒻᒪ ᕿᔪᓕᕆᓂᕐᒥᒃ. 

 

ᓈᓐᓯ ᒪᐃᒃ 

ᓈᓐᓯ ᒪᐃᒃ ᒫᓐ ᓂᐊᖁᙴᒥᐅᑕᖅ/ᐃᖃᓗᖕᓂ, ᐊᓈᓇᐅᓪᓗᓂᓗ ᑎᓴᒪᓄᑦ ᕿᑐᕐᖓᖏᓐᓄᑦ. ᓈᓐᓯ ᐃᖅᑲᓇᐃᔭᖅᑐᖅ ᖃᐅᔨᓴᖅᑎᓄᑦ 

ᐃᑲᔪᖅᑎᐅᓪᓗᓂ: ᓄᓇᓕᖕᓂ ᖃᑕᙳᑎᒌᓄᓪᓗ ᐋᓐᓂᐊᖃᕐᓇᙱᑦᑐᓕᕆᓂᖅ ᓄᓇᓕᖕᒥ ᑮᓇᐅᔭᓕᐅᕋᓱᐊᖅᑎᐅᙱᑦᑐᒧᑦ 

ᑲᑐᔾᔨᖃᑎᒌᒧᑦ ᑕᐃᔭᐅᔪᖅ ᖃᐅᔨᒋᐊᖅᑏᑦ ᐃᓅᓯᕆᒃᑑᓂᕐᒥᒃ ᖃᐅᔨᓴᕐᕕᖕᒥ ᐱᓕᕆᐊᖃᖅᐸᒃᖢᓂᓗ ᑭᖑᕝᕖᓪᓗᓂ ᐃᖅᑲᓇᐃᔮᒥᒃ 

ᕿᑭᖅᑕᓂ ᐋᓐᓂᐊᕕᖕᒥ ᐱᔭᕆᐊᖃᕌᖓᑦ. 

 

ᓈᓐᓯ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑕᐅᓂᑯ/Dalhousie ᓯᓚᑦᑐᖅᓴᕐᕕᒡᔪᐊᕐᒥ ᐊᒻᒪ ᐊᓂᒍᐃᓚᐅᖅᖢᓂ 

ᖃᐅᔨᓴᖅᑐᓕᕆᓂᕐᒧᑦ ᐃᓕᑕᕆᔭᐅᔾᔪᑎᑖᖅᖢᓂ ᐃᓗᐊᖅᓴᐃᔨᙳᕆᐅᖅᓴᓂᕐᒧᑦ 2015-ᖑᑎᓪᓗᒍ. ᐃᓗᐊᖅᓴᐃᔨᐅᖃᑦᑕᖅᓯᒪᔪᖅ 

ᐅᓂᒃᓯᒪᔪᓄᑦ ᕿᑭᖅᑕᓃ ᐋᓐᓂᐊᕕᐊᓗᖕᒥ ᐊᒻᒪ ᐃᖃᓗᖕᓂ ᐃᓐᓇᒃᑯᕕᖕᒥ. ᓈᓐᓯ ᖁᕕᐊᒋᔭᖃᑦᑎᐊᖅᑐᖅ ᐊᑕᐅᓯᕈᖅᑎᑦᑎᓂᕐᒥᒃ 

ᐃᓄᐃᑦ ᐃᓕᖅᑯᓯᖏᓐᓂ ᐃᓄᒃᑐᓪᓗ ᐅᖃᐅᓯᕐᒥᒃ ᐱᓕᕆᐊᕆᔭᓕᒫᖏᓐᓂ. 

 

ᕚᓗᕆ ᐃᓄᒃᐸᒃ 

ᕚᓗᕆ ᐃᓄᒃᐸᒃ ᐃᓕᑕᕆᔭᐅᔾᔪᑎᖃᖅᖢᓂ ᐃᓗᐊᖅᓴᐃᔨᐅᕗᖅ ᕿᑭᖅᑖᓗᖕᒥ. ᐱᕈᖅᓴᓚᐅᖅᑐᖅ ᓄᓇᓕᖕᓂ ᓄᓇᕕᖕᒥ ᓄᓇᕗᒻᒥᓗ 

 

(ᓄᓇᕗᙳᓚᐅᖅᑳᖅᑎᓐᓇᒍ!) ᓅᓵᓚᐅᖅᖢᓂᓗ ᐃᖃᓗᖕᓄᑦ. ᕚᓗᕆ ᐃᓅᓯᒪᕗᖅ ᐃᖅᑲᓇᐃᔭᖃᑦᑕᖅᓯᒪᓪᓗᓂᓗ ᓇᓂᕈᓘᔭᖅ 

ᑲᓇᑕᒥ ᐊᒻᒪ ᐅᑭᐅᖅᑕᖅᑐᒥ ᓄᓇᕗᒻᒥ ᓄᓇᓕᐸᐅᔭᕐᒧᑦ ᐃᓂᓪᓚᓚᐅᖅᑳᖅᑎᓐᓇᒍ. ᐃᓂᖃᖃᑦᑕᖅᓯᒪᓵᖅᑎᓪᓗᒍ ᐊᔾᔨᒌᙱᑦᑐᓂᒃ 

ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪ ᓄᓇᕗᒻᒥ ᓄᓇᓕᖕᓂ ᐊᔾᔨᒋᔭᐅᙱᑦᑐᒥᒃ ᑐᑭᓯᐊᓂᖃᑦᑎᐊᓕᖅᑐᖅ ᓴᙱᓂᕆᔭᐅᔪᓂᒃ 

ᐊᒃᓱᕈᕐᓇᖅᑐᓂᒡᓗ ᓄᓇᕗᒥᐅᓄᑦ ᐱᓕᕆᐊᖑᓲᓂᒃ. 

 

ᕚᓗᕆ ᑭᒡᒐᖅᑐᐃᔨᐅᓚᐅᖅᑐᖅ ᐅᑭᐅᖅᑕᖅᑐᒥᐅᑕᓄᑦ ᐱᔾᔪᑕᐅᔪᓂᑦ 2016-ᒥᑦ 2019-ᒧᑦ ᑭᒡᒐᖅᑐᐃᓪᓗᓂ ᑲᓇᑕᒥ 

ᐅᖃᖅᑎᐅᓪᓗᓂᓗ ᓄᓇᕐᔪᐊᓕᒫᒥ ᑲᑎᒪᕕᒡᔪᐊᖅᑐᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓂᕿᖃᑦᑎᐊᙱᓐᓂᕐᒧᑦ, ᐃᓄᒋᐊᒃᑐᓄᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᐱᓕᕆᖃᑎᖃᖅᓯᒪᔪᖅ ᖃᐅᔨᒋᐊᖅᑏᑦ ᖃᓄᐃᙱᑦᑎᐊᓂᕐᒧᑦ ᖃᐅᔨᓴᕐᕕᖕᒥ 

ᐊᑐᐃᓐᓇᐅᑎᑦᑎᖃᑕᐅᓇᓱᒃᖢᓂ ᓄᓕᐊᕐᓗᓂ ᐋᓐᓂᐊᓕᕐᓇᙱᑦᑐᓂᒃ ᖃᓄᐃᙱᑦᑎᐊᕐᓇᖅᑐᓂᒡᓗ ᐃᓕᓐᓂᐊᖅᓯᓐᓈᑦ 

ᑲᑎᒪᖃᑕᐅᕙᒃᖢᓂ ᒪᒃᑯᒃᑐᓄᑦ ᐃᖃᓗᖕᓂᑦ ᐊᒻᒪᓗ 

 

ᕿᑭᖅᑕᕐᔪᐊᕐᒥᓗ ᐱᓕᕆᐊᖃᐃᓐᓇᖅᖢᓂᓗ ᐃᑲᔪᖅᑐᐃᓪᓗᓂ ᐃᓅᖃᑎᒌᑦᑎᐊᕐᓂᕐᒨᖓᔪᓂᒃ. ᐃᖅᑲᓇᐃᔭᕈᓐᓃᕌᖓᑦ, ᕚᓗᕆ 

ᖁᕕᐊᒋᔭᓕᒃ ᓂᖅᖠᐅᕐᓂᕐᒥᒃ ᖁᕕᐊᓱᒃᑎᑦᑎᓂᕐᒥᒡᓗ ᐱᖃᓐᓇᕆᔭᖏᓐᓂᒃ. 

 

ᑲᑎᒪᔾᔪᓯᐊᑦ 
 

ᓱᓕ ᑲᑎᒪᔾᔪᓯᐊᖅᑎᑕᐅᓂᐊᖅᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᒪᓕᒃᖢᒋᑦ 810: 

 
ᐱᓕᕆᐊᒃᓴᖅ ᐃᒃᓯᕙᐅᑕᖅ ᑲᑎᒪᔨ 

ᐃᓚᐅᓂᖓᓄᑦ ᑐᓵᑎᑦᑎᔪᓂ ᐱᓕᕆᕝᕕᒋᔭᐅᔪᓄᑦ ᖄᖏᐅᑎᔪᓄᑦ ᐃᑲᕐᕋᓄᑦ $ 450.00 $ 350.00 

ᐃᓚᐅᓂᖓᓄᑦ ᑐᓵᑎᑦᑎᔪᓄᑦ ᐱᓕᕆᕝᕕᒋᔭᐅᔪᓄᑦ ᐱᖓᓱᓄᑦ ᐃᑲᕐᕋᓄᑦ $ 225.00 $ 175.00 

ᐱᕙᒌᔭᕐᓂᕐᒧᑦ ᑐᓵᑎᑦᑎᔪᓄᑦ $ $ 

ᐱᕙᒌᔭᕐᓂᕐᒧᑦ, ᐋᖅᑭᒃᓱᐃᓂᕐᒧᑦ ᕿᒥᕐᕈᐊᒃᑲᓐᓂᕐᓂᕐᒧᓪᓗ ᐋᖅᑭᒃᓯᒪᓕᖅᑎᑕᐅᔪᓄᑦ $ $ 

ᓄᒃᑕᕐᓂᕐᒧᑦ ᐅᓪᓘᑉ ᓇᑉᐸᖓᓄᑦ ᐊᑭᓕᖅᑕᐅᕙᒡᓗᓂ $225.00 $175.00 

 
 

ᖃᓄᐃᓕᐅᕈᑏᑦ 
 

ᐊᕐᕌᒍᒥ ᑎᓴᒪᐃᖅᐸᒡᓗᓂ ᑲᑎᒪᓃᑦ 

ᑲᑎᒪᔩᑦ ᑎᓴᒪᐃᖅᓱᖅᖢᑎᒃ ᑲᑎᒪᒐᔪᒃᐳᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖏᓐᓄᑦ ᑲᒪᔪᓐᓇᖁᓗᒋᑦ ᓇᖕᒥᓂᖃᖅᑎᓄᑦ, 

ᑐᑭᓯᒋᐊᕈᑕᐅᔪᓂᑦ, ᐃᓗᓕᖏᓐᓂᑦ ᑐᓂᓯᕙᒃᖢᑎᒡᓗ ᓯᕗᓂᐊᓂ. ᑲᑎᒪᓂᒃᓴᕐᒥᑦ ᐅᓪᓗᖓᓐᓂᑦ ᐋᖅᑭᒃᓯᓯᒪᔪᑦ 

ᒫᑦᓯᐅᓕᕌᖓᑦ ᐊᕐᕌᒍᑕᒫᑦ ᐃᒥᐊᓗᖕᒧᑦ ᐱᔪᓐᓇᐅᑎᖏᓐᓂᑦ ᓄᑖᙳᕆᐊᖅᑎᑕᐅᔪᓂᑦ ᐊᖏᖅᑕᐅᓂᐊᕐᒪᖔᑕᓘᓐᓃᑦ 

ᐊᕐᕌᒎᓂᐊᖅᑐᒧᑦ ᑮᓇᐅᔭᑦ ᐊᕐᕌᒍᖓ ᓄᑖᖅ ᐱᒋᐊᖅᑎᓪᓗᒍ, ᑖᓐᓇ ᐱᔪᓐᓇᐅᑎᑖᖅᑐᖅᑎᓂᕐᒧᑦ ᐊᕐᕋᒍᒋᔭᐅᖕᒥᖕᒪᑦ. 

2020-21-ᒥ, ᐅᑯᓇᓂ ᐅᓪᓗᕐᓂ ᑲᑎᒪᓚᐅᖅᑐᑦ: 

 

• ᑲᑎᒪᓂᖅ ᓈᓴᐅᑎᓕᒃ 85 − ᔫᓂ 14-16, 2021 (ᑏᕖᒃᑯᑦ ᑲᑎᒪᓪᓗᑎᒃ) 

• ᑲᑎᒪᓂᖅ ᓈᓴᐅᑎᓕᒃ 86 − ᐅᑐᐱᕆ 18-19, 2021 (ᓇᔫᑎᓪᓗᑎᒃ) 

• ᑲᑎᒪᓂᖅ ᓈᓴᐅᑎᓕᒃ 87 − ᔭᓄᐊᕆ 11, 2022 (ᑏᕖᒃᑯᑦ ᑲᑎᒪᓪᓗᑎᒃ) 

• ᑲᑎᒪᓂᖅ ᓈᓴᐅᑎᓕᒃ 88 − ᒫᑦᓯ 8-10, 2022 (ᓄᖅᑲᖅᑎᑕᐅᔪᖅ ᑲᑎᒪᔩᑦ ᐅᓄᙱᓗᐊᕐᓂᖏᓐᓄᑦ) 

o ᑲᑎᒪᔨᕋᓛᖑᑲᐃᓐᓇᖅᑐᑦ - ᒫᑦᓯ 31, 2022 (ᐅᖃᓘᑎᒃᑯᑦ ᑲᑎᒪᓪᓗᑎᒃ) 

ᐃᓚᒋᐊᕈᑎᓄᑦ ᑐᒃᓯᕋᐅᑏᑦ ᐃᕐᖐᓐᓈᖅᑕᐅᒃᑯᓪᓗ ᓂᕈᐊᕐᓂᖅ 

ᑲᔪᓰᓐᓇᖅᑐᑦ ᓇᖕᒥᓂᖃᕐᕕᐅᔪᑦ ᓲᕐᓗ ᑐᒃᓯᕋᖅᑐᑦ ᐊᓯᔾᔨᕈᑎᓄᑦ ᐃᑲᕐᕋᖏᓐᓂ ᐊᐅᓚᓂᖏᑕ, ᐊᖏᖅᑕᐅᓇᓱᒃᑐᑦ 

ᓂᐅᕕᕈᒪᓪᓗᑎᒃ ᖃᓄᐃᑦᑑᓂᖏᓐᓂ ᐃᒥᐊᓗᐃᑦ ᓂᐅᕕᐊᒃᓴᕆᔭᐅᙱᑦᑐᑦ ᒐᕙᒪᒃᑯᑦ ᐃᒥᐊᓗᖃᕐᕕᖏᓐᓂ, 

ᐊᖏᖅᑕᐅᓇᓲᑏᓪᓗ ᐊᔾᔨᐅᙱᑦᑐᓄᑦ ᖃᓄᐃᓕᐅᕈᑎᓄᑦ ᐱᔪᓐᓇᐅᑎᑦ ᑲᒪᒋᔭᐅᖃᑦᑕᖅᑐᑦ ᐃᕐᖐᓐᓈᕈᑎᒃᑯᑦ 

ᐊᑐᕆᐊᖃᕌᖓᑦ. ᑮᓇᐅᔭᓕᕆᓐᓇᖅ ᐊᕐᕌᒍᒥ 2021-22, 130−ᐸᓗᖕᓂ ᐃᓱᒪᓕᐅᕈᑎᖃᕆᐊᖃᓚᐅᖅᑐᑦ ᑲᑎᒪᔨᑦ. 

ᐃᓚᒋᐊᕈᑎᓄᑦ ᐅᖄᓚᐅᑎᒃᑯᑦ ᑲᑎᒪᓃᑦ 

ᐃᓛᓐᓂᒃᑯᑦ ᐃᓱᒫᓘᑎᒃᓴᓂᒃ ᐱᔭᕆᑐᔪᓂᒃ ᓴᖅᑭᑦᑐᖃᓚᐅᓲᖑᓪᓗᓂ ᐃᕐᖐᓐᓈᖅᑕᐅᒃᑯᑦ ᐃᓱᒪᓕᐅᕈᑕᐅᖁᔭᐅᔪᓂᒃ. 

ᑕᐃᒪᑦᑕᕌᖓᑕ, ᐃᓚᒋᐊᕈᑎᑦ ᐱᔾᔪᑎᒋᓪᓗᒋᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᖅᐳᑦ. 

ᒫᑦᓯ 31, 2022−ᒥ ᐱᒋᐊᖅᖢᒍ, ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᓚᐅᖅᐳᑦ ᑲᑎᒪᓂᖅ ᓈᓴᐅᑎᖃᖅᖢᓂ 88 

ᐋᖅᑭᒃᑕᐅᓚᐅᖅᑐᖅ ᓴᖅᑭᑕᐅᖁᓪᓗᒋᑦ ᖃᔅᓯᑲᓪᓚᑦ ᐱᐊᓂᒃᓯᒪᙱᑦᑐᑦ ᐱᔪᓐᓇᐅᑎᑦ ᓄᑖᙳᕆᐊᖅᑕᐅᖁᔭᐅᔪᑦ 

ᑐᒃᓯᕋᐅᑎᑦ. ᑲᑎᒪᔪᓐᓇᖅᓯᓚᐅᖅᐳᑦ ᒫᑦᓯ−ᒧᑦ ᐋᖅᑭᒃᑕᐅᓯᒪᔪᑦ ᐊᕐᕌᒍᒥ ᑎᓴᒪᐅᓕᖅᑲᖓᔪᒃᑯᑦ ᑲᑎᒪᓚᐅᙱᓐᓂᖏᓐᓄᑦ 

ᑲᑎᒪᔩᑦ ᓈᒻᒪᒃᓯᔪᓐᓇᖅᓯᓚᐅᙱᓐᓂᖏᓐᓄᑦ. 

ᖃᐅᔨᓇᓱᐊᕐᓂᕐᒧᑦ ᓈᓚᖕᓃᑦ 

 

ᐃᖅᑲᖅᑐᖅᑕᐅᓚᐅᕋᑎᒃ ᖃᐅᔨᓇᓱᖕᓂᖃᕆᐊᖃᓲᖑᕗᑦ ᐸᓯᔭᒃᓴᐅᔪᖃᕌᖓᒥ ᓱᕋᐃᔪᒥᒃ ᐱᖁᔭᒃᑯᑦ ᐊᒻᒪ/ᐅᕝᕙᓘᓐᓃᑦ ᖃᓄᑐᐃᓐᓇᖅ 

ᐊᑐᐊᒐᕐᒥᑦ ᐱᖁᔭᖅᑎᒎᖅᑐᒥᑦ, ᐅᕝᕙᓘᓐᓃᑦ ᒪᓕᒐᕐᓂᑦ ᓱᕋᐃᔪᖃᖅᑎᓪᓗᒍ ᖃᓄᑐᐃᓐᓇᖅ ᖃᓄᐃᓕᖓᔾᔪᑎᖃᖅᑎᓪᓗᒋᑦ 

ᐱᔪᓐᓇᐅᑎᖏᓐᓂᒃ, ᓇᓗᓇᐃᖅᑕᐅᓯᒪᔪᒥᒃ ᓄᖃᖅᑎᑕᐅᔾᔪᑎᖏᑦ ᖁᔭᓈᖅᑕᐅᔪᖃᖅᑎᓪᓗᒍᓘᓐᓃᑦ ᐱᔪᓐᓇᐅᑎᖓᓂᒃ 

ᑕᐃᒪᐃᑦᑕᕆᐊᖃᕐᓂᕈᑎᒃ. 

 

ᐱᔪᓐᓇᐅᑎᓕᒃ ᓴᖅᑭᑦᑎᒋᐊᖃᖅᐳᖅ ᑲᑎᒪᔨᓄᑦ ᐃᒥᐊᓗᖃᕈᓐᓇᐅᑎᓕᖕᒥᑦ ᓴᖅᑭᓐᓂᐊᕐᓗᓂ ᑲᑎᒪᔨᓄᑦ ᖃᓄᐃᒻᒪ ᐃᒥᐊᓗᖃᕈᓐᓇᐅᑖ 

ᓄᖅᑲᖅᑎᑕᐅᔭᕆᐊᖃᙱᓐᓂᖓᓂ ᐊᔪᓕᖅᑎᑕᐅᓗᓂᓘᓐᓃᑦ. 

ᑲᑎᒪᔩᑦ ᖃᐅᔨᒪᓇᓱᒋᐊᖃᕐᓂᐊᖅᐳᑦ ᐱᔪᓐᓇᐅᑎᖃᖅᑎᓕᒫᑦ, ᑐᒃᓯᕋᖅᑎᑦ ᐱᔪᓐᓇᐅᑎᓂᒃ, ᐊᓯᖏᓪᓗ ᐱᓕᕆᖃᑕᐅᔪᑦ 

ᓈᓚᖕᓂᖃᖅᑎᓪᓗᒋᑦ ᐊᑐᐃᓐᓇᕈᕐᕕᐅᕙᒡᓗᑎᒃ ᐊᔾᔨᒌᒃᑎᑕᐅᔪᓂᒃ ᐊᒻᒪ ᐊᔾᔨᒌᒃᑎᑦᑎᔪᓂᒃ ᐱᓕᕆᐊᓂᒃ ᐱᖁᔭᖅ ᒪᓕᒡᓗᒍ, ᒪᓕᒐᐃᑦ 

ᐊᒻᒪ ᐊᑐᐊᒐᐃᑦ. 

ᓈᓚᖕᓂᖃᑐᐊᕐᓂᖅᐸᑦ ᑲᑎᒪᔩᑦ ᓵᖓᓂ ᓄᖅᑲᖅᑎᑦᑎᓇᓱᐊᕐᓂᕐᒧᑦ ᐊᑐᕈᓐᓃᖅᑎᑦᑎᓇᓱᐊᕐᓂᕐᒧᓪᓘᓐᓃᑦ ᐃᒥᐊᓗᖃᕈᓐᓇᐅᑎᖃᖅᑐᒧᑦ 

ᓈᓚᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᒪᓕᒐᕆᔭᐅᔪᑦ ᒪᓕᒐᓕᕆᔨᒃᑯᓐᓂ, ᐅᑯᐊ ᐱᓗᐊᙳᐊᕐᓗᒋᑦ: 

• ᐱᔪᓐᓇᐅᑎᖃᖅᑎᐅᔪᖅ ᖃᐅᔨᒪᔭᕆᐊᖃᖅᑐᖅ ᑭᓱᒧᑦ ᐸᓯᒃᖠᖅᑕᐅᔾᔪᑎᖃᕋᓱᖕᒪᖔᑦ; 

• ᐱᔪᓐᓇᐅᑎᖃᖅᑎᐅᔪᖅ ᐱᕕᖃᖅᑎᑕᐅᔭᕆᐊᓕᒃ ᓇᖕᒥᓂᖅ ᑭᐅᔾᔪᑎᖃᕐᓗᓂ ᖃᓄᐃᑉᐸᓪᓕᐊᓂᐅᓚᐅᖅᑐᓄᑦ; ᐊᒻᒪᓗ 

• ᑲᑎᒪᔩᑦ ᐅᒃᐱᕈᓱᖕᓂᑎᒃ ᒪᓕᒡᓗᒍ ᐊᑲᐅᓈᕋᓱᒋᐊᖃᕐᒥᔪᑦ. 

ᑮᓇᐅᔭᓕᕆᓐᓇᖅ ᐊᕐᕌᒍᒥ 2021-22, ᐃᖅᑲᖅᑐᖅᑕᐅᓚᐅᕋᑎᒃ ᖃᐅᔨᓇᓱᒃᑕᐅᖅᑳᕆᐊᖃᓲᑦ. 

 

ᑭᒃᑯᓕᒫᓄᑦ ᓈᓚᓐᓃᑦ 

ᑭᒃᑯᓕᒫᓄᑦ ᓈᓚᓐᓃᑦ ᐱᔭᕆᐊᖃᖅᑐᑦ ᓄᑖᓄᑦ ᐱᔪᓐᓇᐅᑎᓄᑦ ᖁᔭᓈᖅᑕᐅᒃᐸᑦ ᑲᑎᒪᔨᓄᑦ, ᐱᔭᕆᐊᓕᒃ ᐃᓚᖓᑦ 28 

ᐃᒥᐊᓗᓕᕆᓂᕐᒧᑦ ᐱᖁᔭᖅᒥ. 

ᐊᑐᕆᐊᓕᖕᓂ ᐱᑕᖃᓚᐅᙱᑦᑐᖅ ᑭᒃᑯᓕᒫᓄᑦ ᓈᓚᖕᓂᐅᔪᓂᑦ ᓄᑖᓄ ᐱᔪᓐᓇᐅᑎᓄᑦ ᐊᕐᕌᒍ 2021-22−ᒧᑦ. 

 

ᐱᕙᓪᓕᐊᑎᑦᑎᓂᖅ ᐃᑲᔫᑎᒃᓴᓂᒃ ᐃᑲᔪᕐᓂᕐᒧᑦ ᐱᔪᓐᓇᐅᑎᖃᖅᑎᐅᔪᓄᑦ 

ᒪᓕᒋᐊᓖᑦ ᐱᓕᕆᔾᔪᓰᓪᓗ ᖃᐅᔨᓇᓱᐊᕐᓂᕐᒧᑦ ᓈᓚᖕᓂᕐᒧᑦ (ᐃᒥᐊᓗᓕᕆᓂᖅ) 

ᓄᑖᙳᕆᐊᖅᓯᒪᔪᑦ ᒪᓕᒐᐃᑦ ᐊᒻᒪ ᐱᓕᕆᔾᔪᓰᑦ ᐃᖅᑲᖅᑐᖅᑕᐅᓚᐅᕋᑎᒃ ᖃᐅᔨᓇᓱᒃᑕᐅᔪᑦ ᐊᖏᖅᑕᐅᓚᐅᖅᓯᒪᕗᑦ ᔫᓂ 

2021-ᒥ. ᐊᓯᔾᔨᖅᑕᐅᓚᐅᖅᑐᖅ ᐱᕕᖃᖁᓪᓗᒋᑦ ᑐᓂᔭᐅᔪᑦ ᑎᑎᖅᑲᙳᖅᑎᑕᐅᖁᓪᓗᒋᑦ, ᐊᑐᐃᓐᓇᕈᖅᑎᓪᓗᒋᑦ 

ᐊᓯᔾᔨᕈᓐᓇᕐᓗᑎᒃ ᓯᕗᒻᒧᐊᒍᓐᓇᕐᓗᑎᒃ ᒪᓕᒐᖅᑎᒍᑦ ᐊᑐᖅᑕᐅᒋᐊᓕᑦ ᐊᑐᖅᑕᐅᓗᑎᒃ. ᐃᑲᔫᑎᑦ ᑖᒃᑯᓄᖓ 

ᐋᖅᑭᒋᐊᖅᑕᐅᔪᓄᑦ ᐃᓚᖃᖅᐳᑦ ᖃᖓᑦᑕᐅᑎᑦ ᐊᑭᒃᖠᒋᐊᖅᓯᒪᓪᓗᑎᒃ ᐱᕕᖃᕐᓂᖅᓴᐅᓕᖅᖢᑎᒡᓗ ᐱᔾᔪᑕᐅᔪᑦ 

ᐱᖁᔨᕗᖔᓕᐊᕆᔭᐅᒋᐊᓕᑦ. 

ᒪᓕᒋᐊᓖᑦ ᐱᓕᕆᔾᔪᓰᓪᓗ ᓱᕐᕋᖕᓇᖅᑐᓂᒃ ᖃᐅᔨᓇᓱᐊᕐᓂᕐᒧᑦ ᓈᓚᖕᓂᕐᒧᑦ 

ᓂᕆᐅᒋᔭᖃᕐᓂᕐᒧᑦ ᓱᕐᕋᖕᓇᖅᑐᓄ ᐱᔪᓐᓇᐅᑎᑖᖅᑎᑦᑎᓂᕐᒧᑦ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ 

ᐱᒋᐊᖅᑎᑦᑎᓯᒪᔪᑦ ᐱᒋᐊᕐᖓᐅᑎᓂᑦ ᑎᑎᕋᖅᑕᐅᒋᐊᕐᖓᖅᑐᓂᑦ ᒪᓕᒋᐊᓕᖕᓂᑦ ᐱᓕᕆᔾᔪᓯᕐᓂᓪᓗ ᓱᕐᕋᖕᓇᖅᑐᓄᑦ 

ᖃᐅᔨᓇᓱᐊᕐᓂᕐᒧᑦ. ᑕᒪᓐᓇ ᑲᒪᒋᔭᐅᔪᖅ ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦᑕ ᒪᓕᒐᓕᕆᔨᖓᓂᑦ. 

ᐃᒥᐊᓗᖕᒥ ᐱᔪᓐᓇᐅᑎᓂᑦ ᓄᑖᙳᕆᐊᖅᑎᑦᑎᓂᖅ 

ᓄᑖᖑᓪᓗᓂ ᐃᑲᔫᑎᒃᓴᓄᑦ ᐅᖃᓕᒫᒐᖅ ᐱᔪᓐᓇᐅᑎᓕᔭᖅᑎᓄᑦ, ᐱᔭᒃᓴᐅᓪᓗᑎᒃ ᑕᒪᐃᓐᓂᒃ ᐃᓕᑕᕆᔭᐅᓯᒪᔪᑦ 

ᐅᖃᐅᓯᖅᑕᒃᑯᑦ, ᓯᐊᒻᒪᒃᑎᖅᑕᐅᓚᐅᖅᐳᑦ ᓄᑖᙳᕆᐊᕈᑎᑦ ᑲᑎᖅᓱᖅᓯᒪᔪᑦ ᐱᔭᒃᓴᐅᓕᓛᖅᑐᑦ ᑎᓯᐱᕆ ᐱᒋᐊᓵᖅᑎᓪᓗᒍ. 

ᐅᑯᐊ ᐅᖃᓕᒫᒐᐃᑦ ᐊᑐᐃᓐᓇᐅᑎᑦᑎᔪᑦ ᑕᒪᐃᓐᓂᒃ ᐱᔪᓐᓇᐅᑎᒋᔭᐅᔪᓂᒃ ᐊᒻᒪ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᓄᑦ ᑎᑎᕋᕐᕕᖕᒥ ᐊᔾᔨᒌᒡᔫᒥᔪᓂᒃ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕆᐊᖅᑐᑦ ᒪᓕᒃᖢᒋᑦ. 

ᐃᒥᐊᓗᖕᒥ ᐱᔪᓐᓇᐅᑎᓂᑦ ᓄᑖᙳᕆᐊᖅᑎᑦᑎᓂᖅ 
 

ᑲᑎᒪᔩᑦ ᐱᓕᕆᖃᑎᖃᐃᓐᓇᖅᑐᑦ ᐱᔪᓐᓇᐅᑎᖃᖅᑎᓂᒃ ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐱᔪᓐᓇᐅᑎᖏᑕ ᐱᓕᕆᔾᔪᓯᖏᓐᓂᒃ ᐊᒻᒪ 

ᐊᔪᕈᓐᓃᖅᓴᖅᑕᐅᓲᓂᒃ. 

ᑎᑎᕋᖅᓯᒪᔪᖅ ᐃᓚᖓᑦ 17 ᒪᓕᒃᖢᒍ ᐃᒥᐊᓗᖕᒧᑦ ᐱᖁᔭᕐᒥᑦ, ᐱᔪᓐᓇᐅᑎᓕᒫᑦ ᐱᔭᐅᔪᑦ ᐃᒥᐊᓗᓕᕆᓂᕐᒧᑦ ᐱᖁᔭᕐᓂᑦ 

ᐊᑐᕈᓐᓃᕐᓂᖃᓲᑦ ᒫᑦᓯ 31, ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᒃᐸᑕ. ᐱᔪᓐᓇᐅᑎᖃᖅᑎᑕᐅᔪᑦ ᑎᒍᒥᐊᖅᑏᑦ ᐊᕐᕌᒍᑕᒫᑦ 

ᑐᓂᓯᖃᑦᑕᕆᐊᓖᑦ ᓄᑖᙳᐊᖅᑕᐅᔾᔪᑎᒃᓴᒥᑦ ᐱᔪᒪᐅᑎᒥᑦ ᑲᑎᒪᔨᓄᑦ, ᑖᒃᑯᓇᙵᑦ ᓄᑖᙳᐊᖅᑕᐅᓕᕐᓗᑎᑦ 

 

ᐊᕐᕌᒍᒃᑲᓐᓂᕐᒧᑦ ᐊᑐᕐᓂᐊᕐᓗᓂ. ᑲᑎᒪᔩᑦ ᓄᑖᙳᐊᖅᑎᑦᑎᓚᐅᖅᑐᑦ ᐃᒥᐊᓗᖕᒧᑦ ᐱᔪᓐᓇᐅᑎᓂᑦ ᐊᕐᕌᒍᒋᓐᓄᑦ 2021-22, 

ᐊᑐᕈᓐᓇᕐᓂᐊᖅᑐᑦ ᐊᕐᕌᒍᒧᑦ ᑎᑭᓪᓗᒍ ᒫᑦᓯ 31, 2022. 

 

ᐱᔪᓐᓇᐅ 

ᑎᐅᑉ ᐃᒥᕋᓚᒡᕖᑦ ᐊᑎᖏᑦ ᐱᔪᓐᓇᐅᑎᖓᑕ ᖃᓄᐃᑦᑐᒨᖓᓂᖓ 

001 
Granite ᓂᕆᕝᕕᒃ ᐊᒻᒪ ᓂᕆᖃᑎᒌᕖᑦ, 
Discovery ᑐᔪᕐᒥᕕᖕᒥ ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

003 BPO Elks Lodge #570, ᐃᖃᓗᐃᑦ ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

004 
Arctic Club and Wolf’s Den (Canadian 

Forces Station, Alert) ᓂᐅᕕᐅ4ᓴᖃᕐᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 

008 Frobisher Racquet Club, Ltd 
ᐃᓛᒃᑰᖅᑐᓂ ᑭᐱᙳᐃᔭᖅᑎᑦᑎᔪᓂ 
ᐱᔪᓐᓇᐅᑎ 

014 ᓖᔾᔭᒃᑯᒃ ᐃᒡᓗᕐᔪᐊᖅ 168, ᐃᖃᓗᐃᑦ ᐃᒥᕋᓚᕝᕕᒻᒥᑦ 

017 Frobisher Inn ᑐᔪᕐᒥᔪᓄᑦ ᐃᒥᕐᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

018 Frob ᐃᒐᕝᕕᒃ ᐊᒻᒪ ᓂᕆᕝᕕᒃ ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

019 ᓯᕐᓗᐊᖅ ᐃᒥᕐᕕᒃ ᓂᕆᕝᕕᐅᓯᓐᓈᑦ ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

020 Arctic Watch Lodge ᐊᔾᔨᐅᙱᑦᑐᒧᑦ 

023 L’Association des francophones du Nunavut ᐃᒥᕋᓚᕝᕕᒻᒥᑦ 

025 ᐸᓖᓯᒃᑯᑦ ᐊᖓᔪᖅᑳᖃᕐᕖᑦ − ᐃᓚᒋᔭᐅᔪᓄᑦ ᐃᒥᕋᓚᕝᕕᒃ ᓂᐅᕕᐅᒃᓴᖃᕐᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 

026 
Ikaluktutiak Elks Lodge 
#593, ᐃᖃᓗᒃᑑᑦᑎᐊᖅ ᐃᒥᕋᓚᕝᕕᒻᒥᑦ 

028 Dorset Suites, Huit Huit Tours Ltd ᑐᔪᕐᒥᔪᓄᑦ ᐃᒥᕐᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 

029 Arctic Haven Lodge, Canadian Arctic HolidaysLtd ᐊᔾᔨᐅᙱᑦᑐᒧᑦ 

030 ᓖᔾᔭᒃᑯᒃ ᐃᒥᕐᕕᖓᑦ #169, ᑲᖏᖅᖠᓂᖅ ᐃᒥᕋᓚᕝᕕᒻᒥᑦ 

031 Snack ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

034 Chartroom ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

035 Aqsarniit Hotel and Conference Centre ᓂᕆᔭᖅᑐᕐᕕᖕᒧᑦ ᐃᒥᐊᓗᖃᕈᓐᓇᐅᑎᒧᑦ 

ᐱᔪᓐᓇᐅᑎ 
036 Aqsarniit Hotel and Conference Centre ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

037 ᓄᓇᕗᒻᒥ ᐱᐊᓕᐅᖅᑏᑦ ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

BP001 ᓄᓇᕗᒻᒥ ᐱᐊᓕᐅᖅᑏᑦ ᓕᒥᑎᑦ. ᐃᒥᐊᓗᓕᐅᕈᓐᓇᕐᓂᒧᑦ 

ᐱᔪᓐᓇᐅᑎ 

ᐅᖓᕝᕙᕆᐊᖅᑕᐅᔪᖅ ᑲᔪᓯᑎᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᓴᖅᑭᑎᑕᐅᕙᓪᓕᐊᓂᖏᑦ 

ᐱᔭᕇᖅᑕᐅᓯᒪᙱᑦᑐᑦ ᓄᑖᙳᕆᐊᖅᑕᐅᓂᕐᒧᑦ ᑐᒃᓯᕋᐅᑏᑦ. 

ᐱᔪᓐᓇᐅ 

ᑎᐅᑉ 
ᐃᒥᕋᓚᒡᕖᑦ ᐊᑎᖏᑦ ᐱᔪᓐᓇᐅᑎᖓᑕ 

ᖃᓄᐃᑦᑐᒨᖓᓂᖓ 

ᐅᖓᕙᕆᐊᖅᑕᐅᓯᒪᔪ 

ᖅ 

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ 
ᐊᐅᓚᓂᕐᒧᑦ ᐊᑭᓕᐅᑎᓂ ᐅᓂᒃᑳᓕᐊᑦ 

ᒫᑦᓯ 31, 2022 



 

ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ 

ᓇᓗᓇᐃᖅᓯᒪᔪᑦ 

ᒫᑦᓯ 31, 2022 

 

 

 

 

 

 
ᒪᒃᐱᖅᑐᒐᖅ 

ᓇᖕᒥᓂᖅᓱᖅᑐᑦ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᖓᑦ 1 - 2 

ᐊᐅᓚᓂᕐᒧᑦ ᐊᑭᓕᐅᑎᓂ ᐅᓂᒃᑳᓕᐊᑦ 

ᑎᑎᕋᖅᓯᒪᔪᖅ ᐊᑭᓕᖅᓱᕆᐊᓕᖕᓄᑦ 3 

ᓇᓗᓇᐃᖅᑕᐅᔪᑦ ᐅᓂᒃᑳᓕᐊ ᐊᐅᓚᓂᕐᒧᑦ ᐊᑭᓕᐅᑎᓂ 4 

ᓇᖕᒥᓂᖅᓱᖅᑐᑦ ᓈᓴᐃᔨᒻᒪᕇᑦ ᐅᓂᒃᑳᖓᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᑦ 

ᐅᓂᒃᑳᓕᐊᖓ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐊᐅᓚᓂᕐᒧᑦ ᐊᑭᓕᐅᑎᓂ 

ᐅᓂᒃᑳᓕᐊᑦ ᐃᓱᒪᒋᔭᐅᔪᑦ 

ᐅᓂᒃᑳᓕᐊᑦᑎᓐᓄᑦ ᐊᐅᓚᓂᕐᒧᑦ ᐊᑭᓕᐅᑎᓂ ᓈᓴᖅᓯᒪᔭᕗᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 

ᑲᑎᒪᔨᑦ (ᑲᑎᒪᔨᑦ), ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ ᐊᑭᓕᒃᑕᖏᖕᓂ ᒪᓕᒡᓗᒍ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 

ᐱᖁᔭᖅ ᐊᕐᕌᒍ ᐃᓱᓕᑎᓪᓗᒍ ᒫᑦᓯ 31, 2022-ᒥᑦ ᐊᒻᒪ ᓇᐃᓈᖅᓯᒪᔪᒦᑉᐳᖅ ᑮᓇᐅᔭᓕᕆᕐᔪᐊᖅᐳᑦ ᐊᑐᐊᒐᖏᓐᓃᑦᑐᓂ 

ᐊᓯᖏᓪᓗ ᑐᓴᖅᑕᐅᒋᐊᓖᑦ. 

ᐃᓱᒪᒋᔭᑦᑎᓐᓂ, ᐅᓂᒃᑳᑦᑎᐊᖅᓯᒪᕗᑦ ᐊᐅᓚᓂᕐᒧᑦ ᐊᑭᓖᐅᑎᑦ ᓄᓇᕗᒻᒥᑦ ᐃᒥᐊᓗᓕᕆᔨᒃᑯᑦ ᐱᔪᓐᓇᐅᑖᖅᑎᑦᑎᓂᕐᒧᑦ 

ᑲᑎᒪᔨᖏᓐᓄᑦ, ᐊᑭᓕᒃᓴᓕᒫᑦ ᐊᐅᓚᑕᖏᓐᓄᑦ ᑲᑎᒪᔩᑦ ᒪᓕᒃᐳᖅ ᓄᓇᕗᒥᑦ ᐃᒥᐊᓗᕆᓂᕐᒧᑦ ᐱᖁᔭᓂ ᐃᓱᓕᑎᓪᓗᒍ ᒫᑦᓯ 

31, 2022−ᒥᑦ ᑮᓇᐅᔭᓕᕆᔾᔪᑕᐅᔪᑦ ᓴᖅᑭᑕᐅᓯᒪᓂᖏᑦ ᓇᓗᓇᐃᖅᓯᒪᔮᓂ 2−ᒥᑦ. 

ᐃᓱᒪᒋᔭᑦᑕ ᑐᙵᕕᖏᑦ 

ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ ᑲᓇᑕᒥ ᐊᖏᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᐃᑦ ᒪᓕᒃᖢᒋᑦ. ᐱᓕᕆᐊᒃᓴᕗᑦ 

ᑖᒃᑯᑎᒎᓇᖅ ᒪᓕᒐᖅᑎᒍᑦ ᓇᓗᓇᐃᖅᑕᐅᓗᐊᒃᑲᓐᓂᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᑉ− ᑲᒪᒋᔭᒃᓴᖏᓐᓂᒃ ᑮᓇᐅᔭᑦ ᐅᓂᒃᑲᐅᓯᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐅᓂᒃᑳᑦᑎᓐᓂ. ᐃᒻᒥᒃᑰᖅᑐᒍᑦ ᑲᑎᒪᔨᐅᓪᓗᑕ ᒪᓕᒃᖢᒍ ᐱᓇᓱᐊᑦᑎᐊᕐᓂᕐᒧᑦ ᐱᔭᐅᔭᕆᐊᓕᖕᓂᒃ 

ᐊᒃᑐᐊᓂᓕᖕᓄᑦ ᑕᒻᒪᖅᓯᒪᔪᖅᓯᐅᖅᐸᒃᑕᑦᑎᓐᓄᑦ ᑮᓇᐅᔭᑦ ᐅᓂᒃᑳᓄᑦ ᑲᓇᑕᒥ, ᐱᓕᕆᖃᑦᑕᖅᓯᒪᓪᓗᑕᓗ ᐊᓯᖏᑦ 

ᐱᓇᓱᐊᑦᑎᐊᕐᓂᕐᒧᑦ ᑲᒪᒋᔭᒃᓴᑦ ᒪᓕᒃᖢᒋᑦ ᑖᒃᑯᐊ ᐱᔭᐅᔭᕆᐊᓕᑦ. ᐃᓱᒪᒋᔭᑦᑎᓐᓂ ᐅᒃᐱᕆᕙᕗᑦ ᓈᓴᐃᔨᒻᒪᕆᐅᑉ 

ᓇᓗᓇᐃᑦᑎᐊᖅᑕᖓᑦ ᓈᒻᒪᖕᒪᑦ ᐊᑲᐅᓪᓗᓂᓗ ᐅᖃᕆᐊᒃᓴᖅ ᐃᓱᒪᒋᔭᑦᑎᓐᓂᑦ. 

ᐱᔾᔪᑕᐅᔪᓂᒃ ᐱᔾᔪᑎᒋᔭᐅᓪᓗᐊᑕᖅᑐᑦ − ᑮᓇᐅᔭᓕᕆᔾᔪᑏᑦ ᑐᙵᕕᖏᑦ 

ᐃᓱᒪᒋᔭᕗᑦ ᐋᖅᑭᒋᐊᓚᐅᙱᖦᖢᑎᒍᑦ, ᑲᒪᒋᔭᕗᑦ ᓇᓗᓇᐃᖅᓯᒪᔪᖅ 2 ᐅᓂᒃᑳᓕᐊᓄᑦ ᐊᑭᓕᖅᓱᖅᑕᐅᔪᓄᑦ 

ᐅᖃᐅᓯᖃᖅᑐᑦ ᑮᓇᐅᔭᓕᕆᓂᕐᒧᑦ ᑐᙵᕕᖏᓐᓂᒃ. 

ᑲᒪᒋᔭᒃᓴᕆᔭᐅᔪᑦ ᐊᐅᓚᑦᑎᔨᒃᑯᓐᓄᑦ ᑕᐃᒃᑯᓄᖓᓗ ᑲᒪᒋᔭᒃᓴᖃᖅᑎᑕᐅᔪᓄᑦ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᑦ 

ᐅᓂᒃᑳᓕᐊᓄᑦ 

ᑮᓇᐅᔭᓂᒃ ᕿᒥᕐᕈᔩᑦ ᐊᐅᓚᑦᑎᔨᖏᑦ ᐱᔭᒃᓴᖃᖅᐳᑦ ᑮᓇᐅᔭᖅᑑᑎᑦ ᐅᓂᒃᑳᖏᓐᓂᒃ ᓴᖅᑭᑦᑎᔭᕆᐊᖃᖅᖢᑎᒃ ᓱᓕᔪᓂᒃ ᐊᒻᒪ 

ᐊᑐᖅᐸᓪᓕᐊᔪᕕᓃᑦ ᓇᓗᓇᐃᔭᕈᑎᖏᓐᓂᒃ ᐊᒻᒪᓗ ᒪᓕᒃᖢᑎᒃ ᓇᓗᓇᐃᖅᓯᒪᔪᖅ 2−ᒥ ᐊᑐᖅᑕᐅᔪᕕᓃᑦ 

ᓇᓗᓇᐃᖅᓯᔾᔪᑎᖓᓂᙶᖅᑐᑦ, ᐊᒻᒪᑦᑕᐅᖅ ᐊᐅᓚᑦᑎᔩᑦ ᖃᐅᔨᒪᔭᕆᐊᖃᕐᓂᖏᓐᓄᑦ ᖃᔅᓯᑦ ᐊᑐᖅᑕᐅᕙᓪᓕᐊᖕᒪᖔᑕ 

ᐅᐸᓗᖓᐃᔭᖅᐸᓪᓕᐊᓂᖓᓄᑦ ᐸᕐᓇᐅᑎᒃᓴᓕᐅᕐᓂᕐᒧᑦ ᑎᑎᖅᑲᓕᐊᖑᕙᓪᓕᐊᓪᓗᑎᒃ, ᑕᒻᒪᖅᑕᐅᒐᓗᐊᕐᓂᕈᑎᒡᓘᓐᓃᑦ 

ᐱᓂᕐᓗᖕᓂᒃᑰᕋᓗᐊᖅᐸᓪᓘᓐᓃᑦ. 

ᑕᐃᒃᑯᐊ ᐊᐅᓚᑦᑎᔨᐅᑎᑕᐅᔪᑦ ᑲᒪᒋᔭᒃᓴᖃᖅᐳᑦ ᓯᓚᑦᑐᖅᓴᕐᕕᒃᒥ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ ᐊᐅᓚᓂᕆᔭᖏᓐᓂᒃ. 

ᑕᒻᒪᖅᓯᒪᔪᖅᓯᐅᖅᑎᑦ ᑲᒪᒋᔭᒃᓴᖃᖅᐳᑦ ᑕᒻᒪᖅᓯᒪᔪᖅᓯᐅᕆᐊᖃᖅᖢᑎᒃ ᑮᓇᐅᔭᓂᒃ ᐅᓂᒃᑳᖅᓯᒪᔪᓂᒃ 

ᑐᕋᒐᖃᖅᐳᒍᑦ ᓈᒻᒪᒃᑐᓂᒃ ᐅᖃᐅᔾᔪᖅᓱᖅᑕᐅᕙᒡᓗᑕ ᑮᓇᐅᔭᑦ ᐅᓂᒃᑳᑦ ᐊᑕᖏᕐᓗᒋᑦ ᑕᒻᒪᖅᑕᖅᓯᒪᙱᓪᓗᑎᒃ, 

ᐱᔾᔪᑎᖃᕐᒪᖔᑕᓗ ᐱᕋᔭᒃᑕᐅᓂᕐᒧᑦ ᐅᕝᕙᓘᓐᓃᑦ ᑕᒻᒪᖅᑕᐅᖕᒪᖔᑕ, ᑐᓐᓂᖅᑯᑕᐅᓗᑎᒡᓗ ᑕᒻᒪᖅᓯᒪᔪᖅᓯᐅᖅᑎᑉ 

ᐅᓂᒃᑳᖏᑦ ᐃᓱᒪᒋᔭᕗᑦ ᐃᓚᓕᐅᑎᓯᒪᓗᒋᑦ. ᓈᒻᒪᒃᑐᑦ ᐅᖃᐅᔾᔪᖅᓱᖅᑕᐅᔾᔪᑎᑦ ᓈᒻᒪᒃᑐᒥᒃ ᐅᖃᐅᓯᐅᓯᒪᔪᑦ, ᑭᓯᐊᓂ 

ᓇᓗᓇᐃᖅᓯᒪᙱᑦᑐᖅ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᒪᓕᒡᓗᒍ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᑦ 

ᖃᐅᔨᔾᔪᑕᐅᖏᓐᓇᕈᓐᓇᙱᑦᑐᑦ ᐱᑕᖃᖅᐸᒌᖅᑐᓂᒃ ᑕᒻᒪᖅᓯᒪᔪᓂᒃ. ᑕᒻᒪᖅᓯᒪᔪᑦ ᓴᖅᑭᑦᑐᓐᓇᖅᑐᑦ ᐱᕋᔭᒃᑕᐅᓂᒃᑯᑦ 

ᐅᕝᕙᓘᓐᓃᑦ ᑕᒻᒪᖅᑕᐅᔪᒃᑯᑦ ᐃᒪᐃᑉᐸᑕ, ᐊᑐᓂ ᐅᕝᕙᓘᓐᓃᑦ ᑲᑎᖅᓱᖅᓯᒪᓗᑎᒃ, ᑕᑯᒃᓴᐅᑎᑦᑎᑐᐃᓐᓇᕆᐊᖃᕐᒪᑕ 

ᒪᑭᒪᔾᔪᑎᓄᑦ ᐃᓱᒪᓕᐅᕈᑕᐅᓯᒪᔪᓄᑦ ᐊᑐᖅᑎᓄᑦ ᑐᙵᕕᒋᓗᒋᑦ ᑮᓇᐅᔭᓄᑦ ᐅᓂᒃᑳᓕᐊᑦ. 

 

ᐃᓚᒋᔭᐅᓗᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᒪᓕᒃᑐᑦ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᓄᑦ, ᐱᓕᕆᓲᖑᕗᒍᑦ 

ᖃᐅᔨᒪᓇᓱᑦᑎᐊᖅᐸᒃᖢᑎᒍᑦ ᐅᒃᐱᕈᓱᙱᓐᓂᕗᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ. ᐃᒪᐃᓕᐅᓲᖑᖕᒥᔪᒍᑦ: 

• ᓇᓗᓇᐃᖅᐸᒃᖢᑎᒍᑦ ᖃᐅᔨᓴᖅᐸᒃᖢᑎᒍᓪᓗ ᐊᑦᑕᕐᓇᕐᓂᖏᑦ ᑎᑎᕋᖅᑕᐅᓯᒪᔪᑦ ᑕᒻᒪᖅᓯᒪᔪᑦ ᑮᓇᐅᔭᑦ 

ᐅᓂᒃᑳᖅᓯᒪᔪᓂᒃ, ᐱᕋᔭᒃᑕᐅᓯᒪᒃᐸᑕᓘᓐᓃᑦ ᑕᒻᒪᖅᑕᖅᓯᒪᒃᐸᑕᓘᓐᓃᑦ, ᐋᖅᑭᒃᓯᒪᓂᖏᑦ 

ᑕᒻᒪᖅᓯᒪᔪᖅᓯᐅᖅᐸᒃᖢᑕᓗ ᐊᑦᑕᕐᓇᖅᑐᒦᑦᑐᓂᒃ, ᐱᕙᒃᖢᑎᒍᓪᓗ ᖃᐅᔨᔭᐅᔪᑦ ᑕᒻᒪᖅᓯᒪᓂᖏᓐᓂᒃ ᓈᒻᒪᒃᑐᑦ 

ᑐᙵᕕᒋᔭᐅᔪᓐᓇᖅᑐᓄᑦ ᐃᓱᒪᒋᔭᑦᑎᓐᓄᑦ. ᐊᑦᑕᕐᓇᕐᓂᖓ ᖃᐅᔨᔭᐅᙱᑉᐸᑕ ᑕᒻᒪᖅᓯᒪᔪᖅᑕᖃᕐᓂᖅᑎᓪᓗᒍ 

ᐱᕋᔭᒃᑕᐅᓂᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᔭᕆᑐᓂᖅᓴᐅᓲᖑᕗᑦ ᑕᒻᒪᖅᓯᒪᔪᑦ ᐱᔭᕆᐊᑭᓐᓂᖅᓴᐅᓪᓗᑎᒃ, 

ᐱᕋᔭᒃᑕᐅᓯᒪᔪᑦ ᐊᖏᖃᑎᒌᒍᑕᐅᓯᒫᓂᑐᐃᓐᓇᕆᐊᖃᕐᓂᖏᓐᓄᑦ, ᐊᑎᓕᐅᕈᓯᖅ ᐃᔾᔪᐊᖅᑕᐅᓗᓂ 

ᐊᑎᓕᐅᖅᓯᒪᑐᐃᓐᓇᕆᐊᖃᕐᓂᖏᓐᓄᑦ, ᐱᔮᕆᓗᑎᒃ ᑭᑭᑦᑎᕙᒡᓗᑎᒃ, ᐅᓂᒃᑲᐅᓯᐅᔪᑦ ᑕᒻᒪᖅᓯᒪᓗᑎᒃ, 

ᐱᓕᕆᕝᕕᖕᒥᓪᓘᓐᓃᑦ ᐊᐅᓚᑕᐅᓂᖏᑦ ᖄᖏᐅᑎᓯᒪᓗᑎᒃ. 

• ᖃᐅᔨᓴᕋᓱᐊᖅᑎᓪᓗᒋᑦ ᑕᒻᒪᙱᒃᑲᓗᐊᕐᒪᖔᑕ ᐊᐅᓚᑕᐅᔪᓂ ᐸᕐᓇᒃᑕᐅᓯᒪᔭᕆᐊᖃᖅᑐᑦ ᓯᓚᑦᑐᖅᓴᕐᕕᒃ 

ᐃᓱᒪᒋᔭᕆᐊᖃᖅᑐᓂᒃ ᓈᓴᐃᔨᒻᒪᕆᐅᑉ ᐱᔾᔪᑎᖓᓅᖓᒐᓗᐊᕐᒪᖔᑕ, ᑭᓯᐊᓂ ᓇᓗᓇᐃᑦᑎᐊᕆᐊᓕᒃ 

ᐃᓱᒪᒋᔭᖏᑦ. 

• ᖃᐅᔨᓴᕐᓗᒋᑦ ᓈᒻᒪᖕᓂᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ ᐊᑐᖅᑕᐅᓲᑦ ᓈᒻᒪᖕᓂᕆᔭᖏᓪᓗ ᑮᓇᐅᔭᓕᕆᔾᔪᑎᓄᑦ 

ᒥᒃᓴᐅᑦᑎᓯᒪᔪᑦ ᐊᒃᑐᐊᓂᓖᓪᓗ ᓴᖅᑭᑕᐅᔪᑦ ᐊᐅᓚᑦᑎᔨᓄᑦ. 

• ᖃᐅᔨᓴᕐᓗᒋᑦ ᐊᑕᖏᕐᓗᒍ ᐅᓂᒃᑲᐅᓯᐅᔪᑦ, ᐋᖅᑭᒃᓯᒪᓂᖓ ᐃᓗᓕᖅᑕᖏᓪᓗ ᑮᓇᐅᔭᑦ ᐅᓂᒃᑳᓕᐊᓂᒃ, 

ᓴᖅᑭᑕᐅᔪᓪᓗ, ᑖᒃᑯᐊᓗ ᑮᓇᐅᔭᑦ ᐅᓂᒃᑲᐅᓯᐅᔪᑦ ᒪᓕᒃᑲᓗᐊᕐᒪᖔᑕ ᓇᓗᓇᐃᖅᓯᒪᔪᑦ ᓄᐊᑕᐅᔪᓄᑦ 

ᐱᓕᕆᐊᖑᓯᒪᔪᓄᓪᓗ ᐱᐅᓯᖃᕐᓗᑎᒃ ᐊᔾᔨᒌᒃᑎᑦᑎᔪᓂᒃ. 

ᑐᓴᐅᒪᑎᑦᑎᓲᖑᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐱᔾᔪᑎᒋᓗᒋᑦ, ᐊᓯᖏᓪᓘᒐᓗᐊᖅ, ᐸᕐᓇᒃᑕᐅᓯᒪᔪᑦ 

ᐱᓕᕆᐊᒃᓴᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᓯᒪᔪᓄᑦ, ᐃᓚᒋᔭᐅᓗᑎᒃ ᐅᔾᔨᕐᓇᖅᑐᑦ ᓈᒻᒪᙱᓪᓕᐅᕈᑕᐅᓯᒪᔪᑦ 

ᐊᕐᓇᐃᑦ ᑲᑎᒪᔨᖏᓐᓂᒃ ᐊᐅᓚᑕᐅᔪᑦ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ. 

ᐊᑐᐃᓐᓇᐅᑎᑦᑎᓲᖑᒋᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᔨᓄᑦ ᑎᑎᖅᑲᖅᑕᖃᖅᖢᓂ ᒪᓕᒃᓯᒪᓂᑦᑎᓐᓂ ᓈᒻᒪᒃᑐᓄᑦ 

ᐱᔭᐅᔭᕆᐊᓕᖕᓄᑦ ᐱᔾᔪᑎᓕᖕᓂ ᐃᓛᒃᑰᖅᑐᓂᒃ, ᑐᓴᐅᒪᑎᑦᑎᓗᑕᓗ ᖃᓄᓕᒫᖅ ᐱᓕᕆᖃᑎᒌᒍᑕᐅᔪᓂᒃ ᐊᓯᖏᓐᓂᒡᓗ 

ᐱᔾᔪᑕᐅᔪᓂᒃ ᑲᒪᒋᔪᓐᓇᕋᓱᒋᔭᐅᔪᑦ ᐃᓛᒃᑰᖅᑎᓪᓗᑕ, ᐊᔪᕐᓇᙱᑦᑕᕌᖓᓪᓗ, ᐊᒃᑐᐊᓂᓖᑦ ᓴᐳᔾᔨᔾᔪᑎᒃᓴᑦ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᒍᑦ ᐊᒻᒪ ᐊᐅᓚᑕᐅᖁᔭᐅᔪᑦ 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒥ ᓄᓇᕗᒻᒥ, ᐃᓱᒪᒋᔭᕗᑦ, 

ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ 

ᑕᐅᖅᓰᔾᔪᑕᐅᔪᑦ ᓇᓗᓇᐃᕋᓗᐊᕐᒪᖔᑎᒍᑦ, ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᐅᑎᖏᓐᓄᑦ ᑲᑎᒪᔨᓄᑦ. 

 

ᐃᖃᓗᐃᑦ, ᓄᓇᕗᑦ ᐸᐃᑉᐹᖅᑖᖅᓯᒪᔪᑦ ᓈᓴᐃᔨᒻᒪᕇᑦ 

ᔫᓂ 22, 2022 Lester Landau Accounting Professional 
Corp. 

ᓄᓇᕗᒻᒥ ᐃᒥᐊᓗᕆᓕᔨᒃᑯᑦ ᓱᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᐊᑭᓕᖅᓱᕆᐊᓕᑦ ᐋᖅᑭᒃᓯᒪᔭᖏᑦ 

ᐊᕐᕌᒍ ᐃᓱᐊᓄᑦ ᒫᑦᓯ 31, 2022 

 

 
 

ᐊᑭᓕᖅᓱ 

ᕆᐊᓖᑦ 

 

ᑮᓇᐅᔭ 

ᖅᑐᕈᑎᒃ 

ᓴᑦ 

2022 

(ᓈᓴᖅᑕᐅᓯᒪ 

ᙱᑦᑐ 
ᑦ) 

ᐊᑐᖅ 

ᑕᖏᑦ 

2022 

 

ᐊᑐᖅ 

ᑕᖏᑦ 

2021 

ᒪᓂᓴᐅᑦ ᖁᕝᕙᕆᐊᖅᑎᑦᑎᓂᕐᓗ $ - $ 5,727 $ 5,359 
ᑲᑎᒪᔾᔪᑏᑦ ᑕᒪᓗᒐᒃᓴᐃᓪᓗ - 871 2,389 
ᐊᑭᓕᒐᒃᓴᑦ ᐊᑭᓕᖅᑕᐅᔪᓪᓗ 2,000 9,600 8,250 
ᐱᖁᑎᑦ ᓱᓇᒃᑯᑖᓪᓗ 4,000 406 335 
ᐱᔨᑦᑎᕋᖅᑕᐅᔾᔪᑏᑦ 5,000 - - 

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ 37,000 6,374 9,508 
ᑳᓐᑐᕌᒃᑕᐅᓯᒪᔪᑦ 90,000 59,079 65,050 

ᐊᐅᓪᓚᕈᑎᑦ ᐃᖏᕐᕋᔪᓕᕆᓂᕐᒧᑦ 35,000 5,945 8,672 
ᐊᓯᖏᑦ ᐊᑭᓕᒐᒃᓴᑦ  2,000  -   -  

 $ 175,000 $ 88,002 $ 99,563 

ᓄᓇᕗᒻᒥᑦ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ 

ᐅᖃᐅᓯᔅᓴᖏᑦ ᑮᓇᐅᔭ ᐊᑐᖅᓯᒪᔪᓂᑦ ᐊᐅᓚᓂᕐᒧᑦ ᐊᑭᓕᐅᑎᓂᒃ 

ᐊᕐᕌᒍ ᐃᓱᐊᓄᑦ ᒫᑦᓯ 31, 2022 

 
1. ᑲᑐᔾᔨᖃᑎᒌᖑᔫᑉ ᖃᓄᐃᑦᑑᓂᖓ 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ ᑲᑎᒪᔨᖏᑦ ᐊᐅᓚᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᓐᓂ 

ᑕᐃᒃᑯᑎᒎᓇᖅ ᓄᓇᕗᒻᒥᑦ ᐃᒥᐊᓗᕆᓂᕐᒧᑦ ᐱᖁᔭᖓᓂ. ᑲᑎᒪᔩᑦ ᐱᔾᔪᑎᖓ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 

ᐱᔪᓐᓇᐅᑎᑖᖅᑎᑦᑎᓂᕐᒧᑦ ᐊᓯᔾᔨᕆᐊᖃᖅᑎᓪᓗᒍ. ᑲᑎᒪᔩᑦ ᑭᒃᑯᑐᐃᓐᓇᕐᓄᑦ ᑭᒡᒐᖅᑐᐃᔨᒋᔭᐅᕗᖅ ᐊᒻᒪ 

ᐱᖃᑕᐅᙱᓚᖅ ᑮᓇᐅᔭᕐᓂ ᐅᑎᖅᑐᒃᓴᓂ. ᑲᑎᒪᔨᖃᐃᓐᓇᕐᓂᐊᖅᑐᖅ ᐃᑲᔪᖅᑐᖅᑕᐅᖏᓐᓇᕐᓂᐊᖅᑐᐊᖅᐸᑕ 

ᓄᓇᕗᑦ ᒐᕙᒪᒃᑯᖏᓐᓂ. 

 
2. ᐱᕐᔪᐊᑦ ᑮᓇᐅᔭᓕᕆᓂᕐᒧᑦ ᐊᑐᐊᖓᑦ 

ᑲᑎᒪᔨᓄᑦ ᒪᓕᒃᑕᐅᓚᐅᖅᐳᑦ ᑮᓇᐅᔭᓕᕆᔾᔪᑕᐅᔪᑦ ᐊᑐᐊᒐᖏᓐᓂ ᒪᓕᓚᐅᖅᐳᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐃᑲᔫᑎᖓᓂ ᓄᓇᕗᑦ ᒐᕙᒪᖓᓂ ᐅᑯᐊᓗ ᐊᑐᐊᒐᐅᕗᑦ. 

(a) ᐊᑐᖅᑕᐅᖃᑦᑕᕐᓂᖓ ᒥᒃᓴᐅᓴᔭᐅᓯᒪᔪᓂᑦ ᑮᓇᐅᔭᓂᑦ 

ᖃᔅᓯᐅᓪᓗᐊᕐᓂᖏᑦ ᐊᐅᓚᑦᑎᔭᕆᐊᖃᖅᐳᑦ ᐅᓂᒃᑳᓕᐅᕋᓱᐊᖅᑎᓪᓗᒋᑦ ᐊᐅᓚᓂᕐᒧᑦ ᐊᑭᓕᐅᑎᓂᒃ 

ᑐᓴᖅᑕᒥᓂᒡᓗ ᐅᓪᓗᖏᓐᓂ ᐅᓂᒃᑳᓕᐊᕆᓯᒪᔭᖏᓐᓂᒃ. ᐱᔾᔪᑎᓪᓚᕆᖏᑦ ᐊᔾᔨᒌᙱᑐᐃᓐᓇᕆᐊᖃᕐᒪᑕ 

ᒥᒃᓴᐅᑦᑎᓯᒪᔪᑦ. 

(b) ᐊᑭᓕᖅᓱᕆᐊᓖᑦ ᐋᖅᑭᑕᐅᔪᑦ 

ᐊᑭᓕᖅᓱᕆᐊᓖᑦ ᐅᖃᐅᓯᐅᓲᖑᕗᑦ ᐊᑭᓕᖅᑕᐅᓯᒪᙱᑦᑐᑦ ᐱᔭᐅᓯᒪᙱᑦᑐᒃᑯᑦ ᑮᓇᐅᔭᓕᕆᔾᔪᑎᓂᒃ, 

ᐃᓕᑕᖅᓯᔪᑦ ᐊᑭᓕᖅᓱᕆᐊᓕᖕᓂᑦ ᐊᑭᓕᖅᓱᒐᒃᓴᙳᖅᑎᑕᐅᓯᒪᔪᑦ ᖃᐅᔨᔭᐅᓇᓱᒍᓐᓇᕐᓗᑎᒡᓗ, ᓇᓕᖅᑲᑦ 

ᒪᓕᒡᓗᒋᑦ ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᐊᑭᓕᖅᓱᕆᐊᓕᖕᓄᑦ. 

ᐊᑭᓕᒐᒃᓴᑦ ᑲᑎᒪᔨᓅᖓᔪᓂ ᐊᐅᓚᓂᕐᒧᑦ ᐊᑭᓕᐅᑕᐅᖃᑦᑕᖅᐳᑦ. ᐊᐅᓚᓂᕐᒧᑦ ᐊᑭᓕᐅᑎᑕᖃᖅᑎᓪᓗᒍ 

ᑲᑎᒪᔨᓄᑦ ᐱᔾᔪᑎᐅᙱᓚᖅ ᑐᓂᔭᐅᖃᑦᑕᖅᐳᑦ ᑲᑎᒪᔨᓄᑦ ᐊᓯᖏᓪᓗ ᐊᑭᖏᑦ ᕿᑎᐊᓃᑦᑐᓂ ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒧᑦ ᑕᐃᑲᙵ ᖃᔅᓯᐅᓪᓗᐊᓂᖓ, ᐱᓇᓱᐊᖅᓯᒪᔭᕗᑦ ᐃᑲᔪᖅᑕᐅᖃᑦᑕᖅᓯᒪᕗᖅ. 

(c) ᓄᐊᑉᐸᓪᓕᐊᓯᒪᓂᖏᑦ 

ᑮᓇᐅᔭᓕᕆᓐᓇᐅᑎᓪᓗᒍ ᐊᐅᓚᓂᕐᒧᑦ ᐊᑭᓕᐅᑎᖏᑦ ᐅᓂᒃᑳᓕᐊᖑᖃᑦᑕᖅᐳᑦ. 


